
ᐱᓕᕆᐊᑦᓴᕗᑦ
ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕐᕕᒃᐳᑦ ᐃᓱᒪᒥᐅᑕᕆᔭᐅᓗᓂ ᓄᑕᖅᑲᓄᑦ− ᒪᒃᑯᒃᑐᓄᓪᓗ− ᐱᔨᑦᑎᕋᖅᑎᐅᓂᖏᓐᓂᒃ ᓄᓇᕗᑦ ᒐᕙᒪᖓᑕ 
ᐱᔨᕆᕝᕕᒋᓪᓗᓂᒋᑦ.

ᑐᕌᒐᕆᓇᓱᐊᖅᑕᕗᑦ
ᐊᕕᒃᓯᒪᓂᐅᓗᓂ ᐅᑭᐅᖅᑕᖅᑐᒥ ᓄᑕᖅᑲᑦ ᒪᒃᑯᒃᑐᓪᓗ ᖃᓄᐃᙱᑦᑎᐊᕐᓗᑎᒃ ᖁᐊᖅᓵᕐᓇᖅᑐᒦᙱᑦᑎᐊᕐᓗᑎᒡᓗ, 
ᐱᓕᕆᐊᕆᔪᒪᕙᒃᑕᖏᑦ ᐃᓱᒪᒥᐅᑕᖏᓪᓗ ᑐᓵᔭᐅᕙᒡᓗᑎᒃ ᐱᓕᕆᕝᕕᐅᓕᖅᐸᒡᓗᑎᒡᓗ, ᐃᑲᔪᖅᑐᖅᑕᐅᓗᑎᒡᓗ ᑲᔪᓯᑎᑦᑎᔪᖃᕐᓂᒃᑯᑦ 
ᓈᒻᒪᒃᑐᓂᒃ ᐃᓄᖕᓄᒃ, ᓇᓕᒧᒌᒃᑎᑦᑎᔪᓐᓇᖅᑐᓂᒃ, ᐊᑕᐅᓰᓐᓇᓕᔪᓂᒡᓗ ᒐᕙᒪᒃᑯᑦ ᐱᔨᑦᑎᕋᕐᓂᕆᕙᒃᑕᖏᓐᓂᒃ.

ᓇᓗᓇᐃᔭᖅᓯᒪᓂᖏᑦ
ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ (ᑭᒡᒐᖅᑐᐃᔨ) ᓇᒻᒥᓂᖅ ᐃᖅᑲᓇᐃᔭᖅᑎᐅᕗᖅ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᑭᒃᑯᑐᐃᓐᓇᓄᓪᓗ 
ᐅᖃᕆᐊᖅᑐᕐᕕᖃᖅᑕᖅᓱᓂ. ᐱᓕᕆᐊᖓ ᐊᓪᓚᕝᕕᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ (RCYO) ᓇᓗᓇᐃᖅᓯᓂᕐᒧᑦ ᒪᓕᒐᐃᑦ, 
ᐊᑐᐊᒐᐃᑦ, ᐱᓕᕆᔾᔪᓰᑦ, ᐱᓕᕆᐊᑦ, ᐱᔨᑦᓯᕋᐅᑏᓪᓗ ᐃᓂᖏᓐᓃᒐᓗᐊᕐᒪᖔᑕ ᒐᕙᒪᒃᑯᓐᓂᑦ ᓄᓇᕗᒻᒥ (GN) ᐱᓕᕆᕝᕕᖏᓐᓂᑦ 
ᓂᕈᐊᖅᑕᐅᓯᒪᔪᓄᓪᓗ ᐱᔪᓐᓇᐅᑎᖃᖅᑐᓄᑦ1 (ᐱᓕᕆᕝᕖᑦ) ᐊᑐᐃᓐᓇᐅᑎᑦᓯᓂᕐᒧᑦ ᓈᒻᒪᑦᑐᓂᑦ, ᐊᔾᔨᒌᑎᑦᓯᓂᕐᒥᑦ, ᐱᔨᑦᓯᕋᑦᓯᐊᕐᓂᕐᒥᓪᓗ 
ᐱᔭᕆᐊᖃᖅᑕᖏᓐᓄᑦ ᐃᑲᔪᖅᑐᕐᓂᕐᒥᓪᓗ ᐱᔪᓐᓇᐅᑎᖏᓐᓂᑦ ᒪᒃᑯᑦᑐᐃᑦ ᓄᓇᕗᒻᒥᐅᑦ, ᐃᓚᒌᓪᓗ, ᑕᑎᒋᔭᖃᖅᑐᓄᑦ. ᑭᓇᑐᐃᓐᓇᖅ 
ᐅᓐᓂᕐᓘᑎᖃᖅᐸᑦ ᐱᓕᕆᕝᕕᐅᑉ ᐱᔨᑦᓯᕋᕐᓂᖓᓂᑦ, ᐱᔪᓐᓇᖏᓐᓂᕐᒥᓪᓘᓐᓃᑦ ᐱᔨᑦᓯᕋᖅᑕᐅᓂᕐᒥᑦ ᒪᒃᑯᑦᑐᒧᑦ ᐊᒻᒪᓗ/ᐅᕝᕙᓘᓐᓃᑦ 
ᐃᓚᖏᑦ, ᖃᐅᔨᒃᑲᖅᑕᐅᔪᓐᓇᖅᑐᖅ ᐊᓪᓚᕝᕕᕗᑦ ᕿᒥᕐᕈᓂᐊᖅᑎᓪᓗᑕ. ᑕᒪᕐᒥᑦᑎᐊᖅ ᑐᓴᖅᑕᐅᔪᒃᓴᐃᑦ ᐅᖃᐅᓯᐅᔪᑦ ᐊᓪᓚᕝᕕᑎᓐᓄᑦ 
ᖃᐅᔨᔭᐅᔾᔮᙱᓐᓂᖏᓐᓂᒃ ᐅᖃᐅᓯᐅᔪᓐᓇᖅᓱᑎᓪᓗ ᑭᓇ ᐅᖃᐅᓯᖃᕐᒪᖔᑦ ᖃᐅᔨᔭᐅᙱᓪᓗᓂ.

2021−2022 ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᑮᓇᐅᔭᓂᑦ ᐊᑐᖅᑐᒃᓴᖃᓚᐅᕐᐳᖅ $2.130 ᒥᓕᐊᓐᒥᑦ, 
ᓇᓗᓇᐃᔭᖅᓯᒪᔪᖅ ᑎᑎᕋᖅᑕᐅᓯᒪᓂᓕᖕᒥᑦ A. ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑏᑦ ᐃᓚᖃᓯᐅᑎᓗᒋᑦ ᖁᓕᐅᖏᓗᐊᕐᑐᓂ 
ᐃᖃᓇᐃᔭᕐᑎᓂᒃ, ᓇᓗᓇᐃᔭᖅᓯᒪᔪᖅ ᑎᑎᕋᐅᔭᖅᓯᒪᔪᒥ 1−ᒥ. ᑎᑎᕋᕐᕖᑦ 2020−ᒥᑦ ᓄᓇᕗᒻᒥᑦ ᐃᓄᐃᑦ ᐃᖃᓇᐃᔭᖅᑎᓄᑦ ᐱᕙᒌᔭᐅᑦ 
ᐊᑐᐃᓐᓇᐅᑎᑕᐅᕗᖅ ᑎᑎᕋᖅᑕᐅᓯᒪᓂᓕᖕᒥᑦ ᐅᐃᒍᖓ ᐱ.

ᐊᔾᔨᙳᐊᖅ 1: ᐱᓕᕆᕝᕕᒻᒥ ᐃᖅᑲᓇᐃᔭᖅᑏᑦ ᑭᒃᑯᓐᓂᒃ ᐊᖓᔪᖅᑳᖃᕐᒪᖔᑕ ᑎᑎᖅᑐᒐᐅᔭᖅᓯᒪᓂᖏᑦ

1  ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑎᑎᕋᖅᑕᐅᓯᒪᔪᑦ ᐊᑖᓂ A ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖓᓂᑦ.

ᐱᓕᕆᐊᑦᓴᕗᑦ
ᐱᓕᕆᐊᕗᑦ ᐃᓚᒋᔭᖃᖅᑐᖅ ᒪᓕᑦᓱᑎᒃ ᓇᓗᓇᐃᖅᓯᒪᔪᓂᑦ ᐱᓕᕆᐊᖏᓐᓂᑦ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨᖓᑕ ᐱᖁᔭᖓᓂᑦ;

 •  ᓇᓗᓇᐃᖅᓯᓂᕐᒧᑦ ᐱᔪᓐᓇᐅᑎᖏᑦ ᐱᔪᒪᓂᕆᔭᖏᓪᓗ ᓄᑕᖅᑲᑦ ᒪᒃᑯᑦᑐᓪᓗ, ᐃᒻᒥᑰᖅᑐᓄᑦ ᑕᒪᕐᒥᓪᓗ, ᓴᐳᑎᔭᐅᓯᒪᔪᑦ   
  ᓯᕗᒧᐊᑦᑎᑕᐅᓂᕐᒥᓪᓗ;

 •  ᓇᓗᓇᐃᖅᓯᓂᕐᒥ ᐱᓕᕆᕝᕕᒋᔭᐅᔪᑦ ᓈᓚᓐᓂᖏᓐᓂᑦ ᐃᓱᒪᒋᔭᖃᕐᓂᕐᒥᓪᓗ ᐃᓱᒪᒋᔭᖏᓐᓂᑦ ᓄᑕᖅᑲᑦ ᒪᒃᑯᑦᑐᓪᓗ   
  ᖃᓄᐃᓐᓂᐅᔪᓂᑦ ᐊᑦᑐᖅᑕᐅᓯᒪᓂᖏᓐᓄᑦ;

 •  ᓇᓗᓇᐃᖅᓯᓂᕐᒥ ᓄᑕᖅᑲᑦ ᒪᒃᑯᑦᑐᓪᓗ ᐱᔪᓐᓇᕐᓂᕐᒧᑦ ᐱᓕᕆᕝᕕᒋᔭᐅᔪᑦ ᐱᔨᑦᓯᕋᐅᑎᖏᓐᓂᑦ ᐱᓕᕆᕝᕕᐅᔪᓪᓗ   
  ᐃᓱᒪᒋᔭᖃᕐᓂᕐᒥᑦ ᐃᓱᒫᓗᑎᖏᓐᓂᑦ ᐃᓱᒪᒋᔭᖏᓐᓂᓪᓗ ᑕᐃᒃᑯᐊ ᐱᔨᑦᓯᕋᐅᑎᐅᔪᑦ;

 •  ᐃᑲᔪᕐᓂᕐᒥᑦ ᓄᑕᖅᑲᓂᑦ, ᒪᒃᑯᑦᑐᓂᑦ, ᐃᓚᖏᓐᓂᓪᓗ ᑐᓴᐅᒪᖃᑦᑕᐅᑎᓂᕐᒧᑦ ᐱᓕᕆᕝᕕᐅᔪᓂ ᐱᔨᑦᓯᕋᖅᑎᓂᑦ,    
  ᐱᐅᓯᕚᓪᓕᖁᓪᓗᒋᑦ ᑐᑭᓯᐅᒪᓂᐅᔪᑦ ᐊᑯᓐᓂᖏᓐᓂᑦ;

 •  ᑐᓴᐅᒪᑎᑦᓯᓂᕐᒥ ᑭᒃᑯᑐᐃᓐᓇᕐᓂᑦ ᐱᔪᓐᓇᐅᑎᖏᓐᓂᑦ ᐱᔭᕆᐊᖃᑦᑕᖏᓪᓗ ᓄᑕᖅᑲᑦ ᒪᒃᑯᑦᑐᓪᓗ, ᐱᓕᕆᐊᑦᓴᖏᑦ   
  ᑲᒪᒋᔭᑦᓴᖏᓪᓗ ᑭᒡᒐᖅᑐᐃᔨᖓᑕ ᐊᓪᓚᕝᕕᖓᓄ ᓄᑕᖅᑲᑦ ᒪᒃᑯᑦᑐᓪᓗ; ᐊᒻᒪᓗ

 •  ᐊᑐᐃᓐᓇᐅᑎᑦᓯᓂᕐᒥᑦ ᐅᖃᐅᔾᔨᒋᐊᕆᓂᕐᒥᑦ ᐊᑐᓕᖁᔨᓂᕐᒥᓪᓗ ᐱᓕᕆᕝᕕᐅᑉ ᖃᓄᖅ ᒪᓕᒐᓕᐅᕐᓂᕐᒥᑦ, ᐊᑐᐊᒐᕐᓂᑦ,   
  ᐱᓕᕆᐊᓂᑦ, ᐱᔨᑦᓯᕋᑦᓯᐊᕐᓂᕐᒥᓪᓗ ᓄᑕᖅᑲᓂᑦ ᒪᒃᑯᑦᑐᓂᓪᓗ ᓄᓇᕗᒻᒥ.

ᐱᓕᕆᐊᑦᓴᕗᑦ ᐱᕕᖃᖅᑎᑦᓯᓂᐊᖅᑐᖅ ᐱᓕᕆᐊᖃᕐᓂᕐᒥᑦ 
ᑭᒡᒐᖅᑐᐃᓗᑎᒃ ᓄᑕᖅᑲᑦ ᒪᒃᑯᑦᑐᓂᓪᓗ ᐃᓘᓐᓇᑎᒃ ᐅᑯᐊ 
ᐊᑐᖅᑎᓪᓗᒋᑦ:

 •  ᒪᒃᑯᑦᑐᖅ ᐊᑦᑐᖅᑕᐅᓯᒪᔪᖅ 19 ᑐᖔᓂ ᐊᕐᕌᒍᖃᖅᐸᑦ. 
  ᐅᓄᓗᐊᙱᑦᑑᒐᓗᐊᓂᑦ ᒪᒃᑯᒃᑐᓂᒃ    
  ᐱᓕᕆᖃᑎᖃᖃᑦᑕᖅᐳᒍᑦ 19 ᐅᖓᑖᓂ   
  ᐅᑭᐅᓕᓐᓂᑦ. ᐆᑦᑑᑎᒋᓗᒍ, ᐃᓚᒋᔭᐅᓐᓂᖅᐸᑦ 
  ᒐᕙᒪᒃᑯᓐᓄᑦ ᐊᑐᖅᑕᐅᖃᑦᑕᖅᑐᓄᑦ    
  ᐊᕐᕌᒍᖅᑖᓚᐅᖅᑎᓐᓇᒍ 19-ᓂ;

 •  ᐱᓕᕆᕝᕕᒋᔭᖓ (ᖏᑦ) ᐃᓚᐅᓗᓂ; ᐊᒻᒪᓗ

 •  ᓄᑕᖅᑲᐅᑉ ᐱᔪᓐᓇᐅᑎᖏᑦ, ᓇᓗᓇᐃᖅᑕᐅᓯᒪᒍᓂ  
  ᓄᓇᕐᔪᐊᕐᒥᑦ ᑲᑎᒪᕐᔪᐊᖅᑐᑦ ᓄᑕᖅᑲᑦ   
  ᐱᔪᓐᓇᐅᑎᖏᑦ ᐱᔾᔪᑕᐅᓪᓗᑎᒃ, ᒪᓕᑦᑕᐅᙱᒃᑯᓂ.

ᐱᓕᕆᐊᑦᓴᕗᑦ ᐃᒪᐃᑎᑦᓯᒍᓐᓇᖏᑦᑐᖅ ᐅᕙᑦᑎᓐᓂᑦ:

 •  ᐱᓕᕆᐊᖃᖅᐸᙱᓚᖅ ᐊᑲᐅᙱᓕᐅᕈᑎᒋᔭᐅᔪᓄᑦ  
  ᐃᓄᖕᒥ ᐊᑕᐅᓯᕐᒥᒃ ᐃᓅᖃᑎᖃᕐᓂᕐᒧᑦ   
  ᐃᓅᖃᑎᒌᒍᑕᐅᕙᒃᑐᓂᒃ, ᓲᕐᓗ ᑖᓐᓇ ᒪᒃᑯᑦᑐᖅ  
  ᓈᓚᒍᓐᓃᕌᖓᑦ ᐊᖓᔪᖅᑳᒥᓄᑦ;

 •  ᖃᐅᔨᓴᖅᓯᕙᙱᓚᖅ ᓄᑕᖅᑲᑦ    
  ᐱᓂᕐᓗᒡᕕᐅᕙᖕᓂᖏᓐᓄᑦ     
  ᐃᒃᓯᓐᓇᑰᕙᖕᓂᖏᓐᓄᓪᓘᓐᓃᑦ; ᐅᕝᕙᓘᓐᓃᑦ

 •  ᐱᓕᕆᐊᖃᕐᓂᖅ ᐅᓐᓂᕐᓘᑎᒋᔭᐅᔪᓂᑦ ᐃᓚᒋᔭᐅᔪᓂᑦ 
  ᓇᒻᒥᓂᖁᑎᒋᔭᐅᔪᓂᑦ ᐃᓛᒃᑰᖅᑐᓂᓪᓘᓐᓃᑦ 
  ᑲᑐᔾᔨᖃᑎᒌᑦᑐᑦ. ᐆᑦᑑᑎᒋᓗᒍ, ᒪᒃᑯᑦᑐᖅ   
  ᐊᑭᓕᖅᑐᖅᑕᐅᑦᓯᐊᖏᑉᐸᑦ ᐃᖅᑲᓇᐃᔭᕐᕕᒋᔭᖓᓐᓄᑦ.

ᖄᒃᑲᓐᓂᐊᒍᑦ ᑭᒡᒐᖅᑐᐃᔨᐅᑉ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᐅᑦ, ᐱᓕᕆᐊᕆᔭᕗᑦ ᑕᓯᐅᖅᑕᐅᒋᕗᖅ ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᑲᑎᒪᕐᔪᐊᕐᓂᕆᔭᖓᓄᑦ ᐱᔪᓐᓇᕐᓂᕆᔭᖏᓐᓄᑦ ᓄᑕᖅᑲᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓂᐱᖏᓐᓂᑦ ᓄᑕᖅᑲᑦ, ᑲᓇᑕᒥᓪᓗ ᑭᒡᒐᖅᑐᐃᔩᑦ 
ᒪᓕᑦᑕᐅᖃᑦᑕᖅᑐᓂᑦ ᓴᖅᑭᖅᑕᐅᓯᒪᔪᓂᑦ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ. ᑲᑎᒪᔩᑦ ᑲᓇᑕᒥᐅᑕᑦ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑲᓇᑕᓕᒫᒥ ᑲᑐᔾᔨᖃᑎᒌᐅᕗᑦ, ᓇᓗᓇᐃᖅᓯᕙᒃᖢᑎᒃ ᑕᒪᒃᑭᖅᖢᑎᒃ ᐃᓱᒫᓘᑎᒋᔭᒥᓂᒃ, 
ᐱᓕᕆᐊᖃᖅᐸᒃᖢᑎᒡᓗ ᐋᑭᒃᓱᐃᕙᓪᓕᔪᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑕᐅᓗᑎᒃ ᐱᓕᕆᐊᒃᓴᓂᒃ ᑲᓇᑕᓕᒫᒥ.

ᐃᓐᓇᐃᑦᑕᐃᖅ ᒪᓂᒪᑎᑦᑎᕙᒃᑭᕗᑦ ᐱᐅᔪᒻᒪᕆᐊᓗᖕᒥᒃ ᐃᓱᒪᑐᓂᕆᔭᒥᓂᒃ ᐃᓱᒪᒥᐅᑕᒥᓂᒡᓗ ᑐᙵᕕᓕᖕᓂᒃ ᐃᓅᓯᕐᒥᓂ 
ᐊᑐᖃᑦᑕᖅᓯᒪᔭᒥᓂᑦ. ᐃᓚᓕᐅᑎᔪᒪᓪᓗᒍ ᑕᒪᓐᓇ ᖃᐅᔨᒪᓂᖅ ᑭᒡᒐᖅᑐᖅᑎᐅᓂᖅᑎᓐᓄᑦ, ᐱᓕᕆᖃᑎᖃᖅᐸᒃᐳᒍᑦ ᐃᓐᓇᕐᓂᒃ 
ᐅᖃᐅᔾᔪᐃᔪᓐᓇᖅᑐᓂᒃ ᑕᒫᙵᓕᒫᖅ ᐊᕕᒃᓯᒪᓂᕐᒥᑦ ᐅᑭᐅᖅᑕᖅᑐᒥᑦ.



ᐱᓕᕆᐊᒃᓴᓄᑦ ᐃᓚᒋᔭᐅᔪᑦ
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᒫᓐᓇ ᐱᓕᕆᐊᖃᖅᐸᒃᐳᖅ ᐅᑯᐊ ᐃᓚᒋᐅᓪᓗᑎᒃ, ᐃᓄᖕᒥᒃ ᐊᑕᐅᓯᕐᒥᒃ ᑭᒡᒐᖅᑐᐃᓂᕐᒥᒃ, 
ᐱᓕᕆᕝᕕᖏᖕᓂᒃ ᑭᒡᒐᖅᑐᖅᑎᑦ, ᑐᓴᐅᒪᑎᑦᑎᕙᖕᓂᕐᒧᓪᓗ ᑭᒃᑯᑐᐃᓐᓇᓂᒡᓗ ᖃᐅᔨᒪᑎᑦᑎᓂᕐᒧᑦ. ᓯᑕᒪᖓᓂᑦ ᐱᓕᕆᐊᑎᓐᓂᑦ, 
ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ, ᐊᐅᓚᔾᔪᑕᐅᒍᓐᓇᖏᑦᑐᖅ ᐃᓚᒍᑖᓂ ᑭᒡᒐᖅᑐᐃᔨᖓᑕ ᐊᓪᓚᕝᕕᖓᓄ ᓄᑕᖅᑲᑦ 
ᒪᒃᑯᑦᑐᓪᓗ ᓱᓕ ᐱᒋᐊᖅᓯᒪᖏᑦᑐᖅ. 

ᐃᓄᑑᓪᓗᓂ ᑭᒡᒐᖅᑐᖅᑎ
ᑭᓇᑐᐃᓐᓇᖅ ᐅᓐᓂᕐᓘᑎᖃᖅᐸᑦ ᐱᓕᕆᕝᕕᐅᑉ ᐱᔨᑦᓯᕋᕐᓂᖓᓂᑦ, ᐱᔪᓐᓇᖏᓐᓂᕐᒥᓪᓘᓐᓃᑦ ᐱᔨᑦᓯᕋᖅᑕᐅᓂᕐᒥᑦ ᒪᒃᑯᑦᑐᒧᑦ ᐊᒻᒪᓗ/
ᐅᕝᕙᓘᓐᓃᑦ ᐃᓚᖏᑦ, ᖃᐅᔨᒃᑲᖅᑕᐅᔪᓐᓇᖅᑐᖅ ᐊᓪᓚᕝᕕᕗᑦ ᕿᒥᕐᕈᓂᐊᖅᑎᓪᓗᑕ. ᑖᒃᑯᐊ ᐅᓂᕐᓘᑏᑦ ᖃᐅᔨᒪᔭᐅᔪᑦ ᐃᓄᑑᓪᓗᓂ 
ᑭᒡᒐᖅᑐᖅᑕᐅᓂᕐᒧᑦ ᖃᓄᐃᓐᓂᐅᔪᓄᑦ.

ᓇᖕᒥᓂᖅᓱᖅᑐᑦ ᑭᒡᒐᖅᑐᖅᖢᑎᒃ ᐊᑲᐅᖏᓕᐅᕈᑏᑦ ᓇᓗᓇᐃᖅᔭᖅᑕᐅᕙᒃᑐᑦ ᐊᔾᔨᒌᖏᑦᑐᓂ, ᐱᖃᓯᐅᑎᓗᒋᑦ ᐱᒋᐊᕐᓗᒋᑦ 
ᒪᒃᑯᒃᑐᑦ ᐊᒻᒪᓗ ᐃᓚᒋᑦ, ᓄᓇᓕᖕᓂᑦ ᐃᓚᒋᔭᐅᔪᑦ, ᐱᔨᑦᑎᕋᖅᑏᑦ ᐅᕝᕙᓘᓐᓃᑦ ᐊᓯᖏᓐᓂ ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑏᑦ 
ᐱᓕᕆᐊᕆᕙᓪᓕᐊᔪᒪᔪᓂ.

ᐊᑐᓂ ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᑦ ᐊᔾᔨᐅᖏᑦᑐᖅ ᐋᖅᑭᑦᓱᐃᖃᑦᑕᖅᑐᒍᑦ ᑭᐅᔾᔪᑎᒋᓂᐊᖅᑕᑎᓐᓂᑦ ᐊᑐᓂ 
ᖃᓄᐃᓐᓂᐅᔪᓄᑦ. ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᑦ ᐊᔾᔨᒌᖏᑦᑐᓂᑦ ᐱᔭᕆᐊᖃᖃᑦᑕᖅᑐᑦ ᐃᑲᔪᖅᑐᖅᑕᐅᓂᕐᒧᑦ 
ᐃᖅᑲᓇᐃᔭᖅᑎᑎᓐᓄᑦ, ᐊᔾᔨᒌᖏᑦᑐᓂᓪᓗ ᑕᑭᓂᖃᖅᓱᑎᒃ ᐱᕕᑦᓴᖏᑦ ᐊᔾᔨᒌᖏᑦᑐᓪᓗᑦ ᐊᑲᐅᙱᓪᓕᐅᕈᑎᓄᑦ ᐋᖅᑭᑦᑕᐅᓂᐊᖅᑐᓄᑦ. 
ᐋᖅᑭᐅᒪᑦᓯᖃᑦᑕᖅᑐᒍᑦ ᐃᓄᑑᓪᓗᓂ ᑭᒡᒐᖅᑐᖅᑎᒧ ᖃᓄᐃᓐᓂᐅᔪᓂᑦ ᓈᒻᒪᑦᑐᓂᑦ ᐊᑕᖐᑦᑎᐊᖅᑐᓂᓪᓗ.

ᐊᑐᖅᑕᐅᕙᒃᑐᑦ ᑭᒡᒐᖅᑐᖅᑎᐅᓂᕐᒧᑦ

ᐊᒥᓱᑦ ᒪᒃᑯᒃᑐᐃᑦ ᐊᒻᒪᓗ/ᐅᕝᕙᓘᓐᓃᑦ ᖃᑕᙳᑎᖏᑦ ᐊᔪᕈᑎᖃᖅᐸᑕ ᐊᕕᒃᑐᖅᓯᒪᔫᑉ ᐱᔨᑦᑎᕋᐅᑎᖏᓐᓄᑦ, ᐅᕝᕙᓘᓐᓃᑦ 
ᐱᔨᑦᑎᕋᐅᑎᒥᒃ ᐱᔪᓐᓇᙱᑉᐸᑕ, ᐃᓱᒪᒋᖃᑦᑕᖅᑕᕗᑦ ᓱᓇᑦ ᑕᒪᑐᒧᙵ ᐊᕕᒃᑐᖅᓯᒪᔪᒥᑦ ᐱᔾᔪᑕᐅᖕᒪᖔᑕ. ᐊᔪᕐᓇᐅᑎᑕᖃᒃᑲᓐᓂᕋᔭᖅᐸᑦ 
ᐊᒻᒪᓗ ᐊᒃᑐᖅᓯᓗᓂ ᐊᓯᖏᓐᓂᒃ ᓄᓇᕗᒻᒥᐅᓂᑦ ᒪᒃᑯᒃᑐᓂᒃ ᐱᓕᕆᐊᖑᙱᓪᓗᓂ, ᐃᓕᑕᕆᖃᑦᑕᖅᑕᕗᑦ ᐊᔪᕐᓇᕈᑕᐅᔪᖅ ᐋᖅᑭᐅᒪᔪᖅ 
ᐱᔾᔪᑕᐅᔪᖅᑎᑐᑦ. ᐋᖅᑭᐅᒪᔪᖅ ᐱᔾᔪᑕᐅᔪᓄᑦ ᐊᑐᖅᑕᐅᕙᒃᑐᑦ ᑭᒡᒐᖅᑐᖅᑎᐅᓂᕐᒧᑦ ᐃᒪᓐᓈᖅᑐᐃᖃᑦᑕᖅᑐᑦ ᐱᔭᒃᓴᐅᑎᖃᖅᑐᒥᒃ 
ᐊᕕᒃᑐᖅᓯᒪᔪᒧᑦ(ᓄᑦ) ᐊᓯᐊᙳᖅᓯᖁᔨᓪᓗᑎᒃ ᒪᓕᒐᐅᔪᓂᒃ, ᐊᑐᐊᒐᓂᒃ, ᐊᑐᖅᑕᐅᔪᒃᓴᓂᒃ, ᑐᕌᖓᔪᓂᒃ, ᐊᒻᒪᓗ ᐱᔨᑦᑎᕋᐅᑎᓂᒃ 
ᐱᓕᕆᐊᕆᓂᐊᕐᓗᒋᑦ ᐱᔾᔪᑕᐅᔪᑦ. 

ᐊᑐᓂ ᐋᖅᑭᐅᒪᔪᖅ ᐱᔾᔪᑕᐅᔪᒧᑦ, ᓯᕗᓕᐅᖅᑎᐅᔪᖅ ᐊᕕᒃᑐᖅᓯᒪᔪᖅ ᐃᓕᑕᕆᔭᐅᖃᑦᑕᖅᑐᖅ ᐱᔭᒃᓴᐅᑎᖃᕐᓂᖓᓄᑦ 
ᐱᓕᕆᐊᕆᓂᐊᕐᓗᒍ ᐱᔾᔪᑕᐅᔪᖅ. ᑭᓯᐊᓂ, ᐃᓚᖏᑦ ᐱᔾᔪᑕᐅᔪᑦ ᐊᑕᐅᓯᐅᖏᑦᑐᒥᒃ ᐊᕕᒃᑐᖅᓯᒪᔪᓂᑦ ᐱᓕᕆᖃᑎᒌᖕᓂᖃᕆᐊᖃᖅᑐᑦ 
ᐱᔾᔪᑕᐅᔪᖅ ᐱᓕᕆᐊᕆᓂᐊᕐᓗᒍ ᐃᓗᐃᑦᑑᖓᔪᒃᑯᑦ.

ᐋᖅᑭᐅᒪᔪᖅ ᐱᔾᔪᑕᐅᔪᑦ ᐅᕙᑦᑎᓐᓄᑦ ᖃᐅᔨᑎᑦᑎᔾᔪᑕᐅᖃᑦᑕᖅᑐᑦ ᐊᒥᓱᐃᖓᔪᒃᑯᑦ, ᐃᓚᐅᓪᓗᑎᒃ: ᐊᑕᐅᓯᕐᒥᒃ ᑭᒡᒐᖅᑐᐃᔪᖅ 
ᑲᒪᔭᖃᖅᑐᖁᑎᑦᑎᒍᑦ, ᒪᒃᑯᒃᑐᓂᑦ ᐊᒻᒪᓗ ᖃᑕᙳᑎᒌᓐᓂᑦ, ᓄᓇᓕᖕᒥᐅᓂᑦ, ᒪᓕᒐᓕᐅᖅᑎᓂᑦ, ᒪᒃᑯᒃᑐᑦ ᒪᓕᒐᓕᐅᕐᕕᓕᕆᔪᓂᑦ, 
ᐊᕕᒃᑐᖅᓯᒪᔪᓂᑦ, ᐊᒻᒪᓗ ᐅᓂᒃᑲᐅᑕᐅᔪᒃᑯᑦ ᑐᓴᒐᒃᓴᓕᕆᔨᓄᑦ. 

ᐋᖅᑭᐅᒪᔪᒧᑦ ᖃᕆᑕᐅᔭᒥᑦ ᑐᖅᑯᖅᓯᓯᒪᕝᕕᕗᑦ ᐅᑭᐅᒥᑦ ᐅᑭᐅᒧᑦ ᑲᑎᑦᑎᕙᓪᓕᐊᓂᐅᔪᖅ ᑕᒪᐃᓐᓂᑦ ᐋᖅᑭᐅᒪᔪᒧᑦ ᐱᔾᔪᑕᐅᔪᓂᒃ 
ᐃᓕᑕᕆᔭᐅᔪᑦ RCYO-ᑯᓐᓄᑦ ᐅᕝᕙᓘᓐᓃᑦ ᑐᓂᔭᐅᔪᓂᒃ ᖃᐅᔨᑎᓐᓂᐊᕐᓗᒋᑦ.

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ
ᐱᓕᕆᐊᒃᓴᑦᑕ ᐃᓚᖓ ᓄᓇᕗᒻᒥᐅᓂᑦ ᐅᔾᔨᖅᓱᓕᖅᐹᓪᓕᖅᑎᑦᑎᓇᓱᒃᖢᑕ ᓄᑕᖃᑦ ᐱᔪᓐᓇᐅᑎᖏᓐᓂᑦ ᑐᓴᐅᒪᑎᑦᑎᓗᑕᓗ ᖃᓄᖅ 
ᑎᑎᕋᕐᕕᒃᐳᑦ ᐊᐅᓚᓲᖑᖕᒪᖔᑦ ᐱᓕᕆᕝᕕᐅᑉ ᒪᓕᒐᖏᑦ, ᐊᑐᐊᒐᖏᑦ, ᐱᐅᓯᖏᑦ, ᐱᓕᕆᐊᒃᓴᑦ, ᐱᔨᑦᑎᕋᐅᑎᓪᓗ ᐱᔭᕆᐊᓕᖏᓐᓂᑦ 
ᐃᑲᔪᖅᑐᖅᑕᐅᓗᑎᒡᓗ ᐱᔪᓐᓇᐅᑎᒋᔭᑦ ᒪᒃᑯᒃᑐᓄᑦ, ᐃᓚᖏᓐᓄᑦ, ᐊᑐᓲ ᑖᒃᑯᓂᖓ.

ᑐᓴᐅᒪᑎᑦᑎᖃᑦᑕᕐᓂᖅ ᐊᒻᒪᓗ ᐃᓄᐃᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᓕᖅᑎᑕᐅᓂᖏᑦ ᐊᒥᓱᐃᓕᖓᕗᑦ, ᐅᖃᓪᓚᒋᐊᖅᑐᕐᓂᒃᑯᑦ 
ᑐᓴᕆᐊᖅᑎᑦᑎᓂᒃᑯᓪᓗ, ᓄᓇᓕᖕᓂᑦ ᐃᓚᐅᑎᑦᑎᓂᒃᑯᑦ, ᖃᓄᐃᓕᐅᖅᑐᓄᐊᖃᑦᑕᕐᓂᒃᑯᑦ, ᓵᓚᒃᓴᕋᓱᖕᓂᒃᑯᑦ, ᓴᖅᑭᑦᑎᓂᒃᑯᑦ 
ᑐᓴᐅᒪᑎᑦᑎᓂᒃᑯᓪᓗ ᐱᕚᓪᓕᕈᑎᒃᓴᓂᒡᓗ, ᐱᓯᒪᓪᓗᑎᒍᓪᓗ ᑎᑎᕋᕕᑦᑕ ᐃᑭᐊᖅᑭᕕᐊ, www.rcynu.ca. ᑖᒃᑯᐊ ᐱᒋᐊᖅᓯᒪᔭᕗᑦ 
ᑐᕌᒐᖃᖅᑐᑦ ᐊᑕᐅᓯᕐᒥᑦ ᐃᓚᒌᒍᓐᓇᑦᑎᐊᕐᓂᕐᓂᑦ ᐱᓕᕆᖃᑎᒋᑦᑎᐊᖅᖢᒋᑦ ᐊᒥᓱᑦ ᐱᖃᖃᑕᐅᔪᑦ ᐃᓚᐅᓪᓗᑎᒃ ᓄᑕᖅᑲᑦ, ᒪᒃᑯᒃᑐᑦ, 
ᐃᓚᒌᑦ, ᓄᓇᓕᖕᒥᐅᑦ, ᐱᓕᕆᕝᕕᐅᔪᑦ, ᒪᓕᒐᓕᐅᕐᕕᒃ, ᑐᓴᒐᒃᓴᓕᕆᔨᓪᓗ.

ᐊᕐᕌᒍᑕᒫᑦ ᐅᐸᓗᖓᐃᔭᐃᕙᒃᐳᒍᑦ ᐸᖕᓇᐃᓇᓱᒃᖢᑕ ᑭᒃᑯᑐᐃᓇᕐᓂᑦ ᐅᔾᔨᖅᓱᓕᖅᐹᓪᓕᕐᑎᑦᑎᓂᖕᓄᑦ ᐱᒋᐊᕐᓯᒪᓕᕐᖢᑕ ᕿᓃᓐᓇᐅᔭᕐᖢᑕ 
ᓄᑖᓂ ᐱᕕᒃᓴᓂᑦ ᐃᓚᐅᖁᓪᓗᒋᑦ ᓄᓇᕗᒻᒥᐅᑦ, ᐱᔾᔪᑎᒃᓴᑦᑕ ᐱᔪᓐᓇᖅᑎᒃᑳᖓᑎᒍᑦ.

ᐃᓚᖓᑦ ᐱᓕᕆᐊᕆᓯᒪᒻᒪᕆᒃᑕᕗᑦ ᑭᒃᑯᑐᐃᓇᕐᓂᑦ ᐅᔾᔨᖅᓱᓕᖅᑎᑦᑎᕚᓪᓕᕐᓂᕐᒧᑦ ᓄᓇᓕᑦᑕ ᐃᓚᐅᓂᖏᓐᓂᑦ ᐱᓕᕆᐊᓂᑦ. 
ᑎᑎᕋᕐᕕᒃᐳᑦ ᐃᖃᓗᖕᓃᒻᒪᑦ ᐱᓕᕆᕙᒃᖢᑕᓗ ᑭᒡᒐᖅᑐᐃᓪᓗᑕ ᓄᓇᕗᒻᒥᐅᓕᒫᓂᑦ, 12−ᓄᑦ ᓄᓇᕗᒻᒥᑦ ᓄᓇᓕᖕᓄᐊᕈᒪᕗᒍᑦ ᐊᕐᕌᒍᑕᒫᑦ, 
ᑕᐃᒪᓕ ᓄᓇᓕᖕᓄᐊᖅᐸᖕᓂᐊᕐᓗᑕ ᐊᑕᐅᓯᐊᖅ ᐊᕐᕌᒎᒃ ᒪᕐᕉᐃᕌᓂᒃᑳᖓᑦ. ᓄᓇᓕᖕᓄᐊᕌᖓᑦᑕ, ᑐᓴᐅᒪᔭᒃᓴᓄᑦ ᓵᖃᖃᑦᑕᖅᐳᒍᑦ 
ᐃᓄᒃᑯᕕᖕᓂᑦ, ᐅᖃᐅᓯᖃᖅᐸᒃᖢᑕ ᐱᓕᕆᐊᑦᑎᓐᓂᑦ ᓄᓇᓖᑦ ᓈᓚᐅᑎᖃᕐᕕᐊᒍᑦ, ᐃᓕᓐᓂᐊᕐᑎᑦᑎᕙᒃᖢᑕ ᐱᔨᑦᑎᕋᖅᑎᓂᑦ 
ᐊᓯᖏᓐᓂᒡᓗ ᓄᓇᓕᖕᒥᐅᑕᓂᑦ, ᑲᑎᙵᑎᑦᑎᕙᒃᖢᑕᓗ ᓂᐱᖅᑯᖅᑐᒋᐊᕆᑦ: ᓇᒻᒥᓂᖅ ᑭᒡᒐᖅᑐᐃᓂᕐᒧᑦ ᐃᓕᓐᓂᐊᒐᒃᓴᖅ 
ᐃᓕᓐᓂᐊᕐᕕᖕᓂᑦ, ᐃᓚᐅᕙᒃᖢᑎᒃᓗ ᓄᓇᓕᖕᓂᑦ ᖃᓄᐃᓕᐅᕐᑐᖃᖅᑎᓪᓗᒍ ᐊᔪᕐᓇᙱᒃᑳᖓᑦ. ᐊᒻᒪᓗᑦᑕᐅᖅ, ᐱᕕᒃᓴᓕᐅᐸᒃᐳᒍ 
ᓈᓚᖕᓂᐊᕐᓗᑕ ᓄᓇᕗᒻᒥᐅᓂ ᐊᑲᐅᙱᓕᐅᕈᑎᓂᑦ ᐊᒃᑐᐃᔪᑦ ᐃᓄᖕᓂᑦ ᓄᓇᓕᓕᒫᓂᑦ.

ᕿᒥᕐᕈᓇᓐᓂᖅ ᐋᓐᓂᕐᔪᐊᖅᑐᒥᓂᕐᓂᒃ ᐊᒻᒪᓗ ᐃᓅᒍᓐᓃᖅᑐᒥᓂᕐᓂᒃ

ᐅᓇ ᐱᓕᕆᐊᒃᓴᖅ ᐊᐅᓚᙱᑦᑐᖅ ᑖᓐᓇ ᐃᓚᒍᑖ 4(1) (b) ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᖓ ᐊᑐᙱᒻᒪᑦ 
ᓱᓕ.

ᓄᓇᕗᒻᒥᑦ, ᐱᕐᕈᓗᐊᕿᔪᑦ ᒪᒃᑯᒃᑐᐃᑦ ᐃᓛᒃᑯᑦ ᕿᒥᕐᕈᔭᐅᕙᙱᒻᒪᑕ ᑐᖁᔪᓪᓗ ᒪᒃᑯᒃᑐᐃᑦ ᕿᒥᕐᕈᔭᐅᓲᑦ ᑎᑎᕋᕐᕕᐊᓂᑦ 
ᑐᖁᖓᔪᓕᕆᔨᐅᑉ ᑐᖁᓐᓂᕐᐸᑕ ᓄᓇᕗᒻᒥᑦ, ᖃᐅᔨᓇᓱᒡᓗᒍ ᑭᓇᐅᖕᒪᖔᑦ ᑐᖁᔪᖅ, ᖃᓄᕐᓗ, ᖃᖓᓗ, ᓇᒥᓪᓗ ᖃᓄᐃᓕᓐᓂᖕᒪᖔᖏᓪᓗ.

ᑕᒪᓐᓇ ᐃᓚᒋᑕᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅ ᐱᖁᔭᖓ ᐊᑐᓕᕐᐸᑦ, ᕿᒥᕐᕈᓇᓐᓂᖅ ᐋᓐᓂᕐᔪᐊᖅᑐᒥᓂᕐᓂᒃ ᐊᒻᒪᓗ 
ᐃᓅᒍᓐᓃᖅᑐᒥᓂᕐᓂᒃ ᐱᓕᕆᐊᑦ ᖃᐅᔨᓴᖅᑕᐅᕙᖕᓂᐊᕐᐳᑦ ᐱᕐᕈᓗᐊᕿᓂᖓᓄ ᑐᖁᓂᖓᓄᓪᓘᓐᓃᑦ ᒪᒃᑯᒃᑑᑉ, ᖃᐅᔨᓇᓱᒡᓗᑎᒃ 
ᐱᔨᑦᑎᕋᖅᑕᐅᓚᐅᖕᒪᖔᖏᑦ ᐊᑐᕈᓐᓇᕐᑕᖏᓐᓂᑦ ᐱᔨᑦᑎᕋᖅᑕᐅᑦᑎᐊᓚᐅᖕᒪᖔᖏᓪᓗ.

ᑖᒃᑯᐊ ᕿᒥᕐᕈᓃᑦ ᐃᑲᔪᖅᑐᐃᓂᐊᖅᑐᑦ ᐊᓪᓚᕝᕕᑎᓐᓂᑦ ᐊᑐᓕᖁᔨᓂᕐᒧᑦ ᓇᓗᓇᐃᖅᓯᓂᕐᒧᑦ ᓵᑕᐅᔪᓐᓇᕐᓂᕐᒧᑦ ᑲᒪᒋᔭᖃᖅᑐᓂᑦ 
ᐱᓕᕆᕝᕕᒻᒥ (ᓂᑦ) ᐊᒻᒪᓗ/ᐅᕝᕙᓘᓐᓃᑦ ᐱᐅᓯᕚᓪᓕᖁᔨᓂᕐᒥᑦ ᒪᓕᒐᕐᓂᑦ, ᐊᑐᐊᒐᕐᓂᑦ, ᐱᓕᕆᔾᔪᓯᖅᓂᑦ, ᐱᓕᕆᐊᓂᑦ, ᐱᔨᑦᓯᕋᕐᓂᕐᒥᓪᓗ 
ᓄᖅᑲᖓᑎᑦᓯᓂᕐᒧᑦ ᐊᔾᔨᐸᓗᖏᓐᓂᑦ ᐋᓐᓂᕐᓂᕐᒧᑦ ᐃᓅᔪᓐᓃᕐᓂᕐᒧᓪᓘᓐᓃᑦ ᒪᒃᑯᑦᑐᓂᑦ ᓯᕗᓂᑦᓴᕐᒥᑦ.

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 7

ᑎᑎᕋᕐᕕᖕᒥ ᑎᑭᑕᐅᔪᒪᔪᑦ ᐅᓂᒃᑲᐅᓯᖃᖅᐸᖕᓂᕐᓗ 
ᓯᕗᓪᓕᖅᐸᐅᔾᔭᐅᓯᒪᔪᓄᑦ 2020-2021−ᒧᑦ
ᖃᐅᔨᑎᑦᑎᔾᔪᑎ MSB−ᒧᑦ: 2021-2024−ᒧᑦ ᐱᓕᕆᐊᖑᔪᒪᔪᓄᑦ ᐱᕙᒌᔭᖅᑕᐅᔪᓄᑦ ᓯᕗᓪᓕᖅᐸᐅᔾᔭᐅᓯᒪᔪᑦ 
ᐋᖅᑭᒃᓱᖅᑕᐅᓚᐅᖅᓯᒪᕗᑦ ᐅᓇ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, ᔭᐃᓐ ᐸᐃᑦᔅ, ᑎᑎᕋᕐᕕᖕᒧᐊᓚᐅᖅᑳᖅᑎᓐᓇᒍ. ᑕᒪᕐᒥᑦᑎᐊᖅ 
ᐋᖅᑭᒃᑕᐅᕙᒌᓚᐅᖅᓯᒪᔪᖅ ᓯᕗᓪᓕᖅᐸᐅᔾᔭᐅᓯᒪᔪᑦ ᐃᓱᒪᒃᓴᖅᓯᐅᕈᑕᐅᓯᒪᕗᑦ. ᑕᒪᕐᒥᑦᑎᐊᖅ ᓯᕗᓪᓕᖅᐸᐅᔾᔭᐅᓯᒪᔪᑦ 2020-2021−ᒧᑦ 
ᑮᓇᐅᔭᓄᑦ ᐊᕐᕌᒍᒋᔭᐅᔪᒧᑦ ᓱᓕ ᐱᑕᖃᖅᐳᑦ, ᑭᓯᐊᓂᓗᑦᑕᐅᖅ ᓱᓕ ᐃᓚᒋᐊᖅᑕᐅᓯᒪᕗᑦ ᐃᓚᓕᐅᑎᔭᐅᓂᐊᖅᖢᑎᒡᓗ ᑭᒡᒐᖅᑐᐃᔨᐅᑉ 
ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᓕᕆᐊᓴᕆᔭᖓᓄᑦ ᓯᕗᒻᒧᐊᖅᐸᓪᓕᐊᓂᐊᕐᓗᓂ, ᑭᓯᐊᓂᓕ ᐅᖃᐅᓯᐅᔾᔮᙱᑦᑐᖅ ᑕᒪᑐᒪᓂ ᑮᓇᐅᔭᓄᑦ 
ᐊᕐᕌᒍᒋᔭᐅᔪᒥ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂ.

   ᑎᑭᑕᐅᓇᓱᐊᖅᑐᖅ 1:  
   ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕕᒃᐳᑦ ᐅᒃᐱᕆᔭᐅᑦᑎᐊᕐᕕᐅᔪᓐᓇᕐᓗᓂ ᐱᓕᕆᖃᑎᒋᔭᐅᕙᒡᓗᓂ  
   ᒪᒃᑯᒃᑐᓄᑦ ᐃᓚᖏᓐᓄᓪᓗ, ᐋᖅᑭᒃᓱᐃᕙᓪᓕᐊᓗᓂ ᓴᙱᒃᑎᒋᐊᖅᑎᑦᑎᓗᓂᓗ    
   ᐃᓅᖃᑎᖅᐸᖕᓂᕆᔭᑦᑎᓐᓂᒃ ᓄᓇᕗᒻᒥᐅᓂᒃ. 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 1−ᒥᒃ:

ᐊᑐᖅᑕᐅᔪᒃᓴᐅᓕᐅᕐᓗᑎᒃ ᐃᓚᓕᐅᔾᔭᐅᔪᓐᓇᖁᓪᓗᒋᑦ ᐊᖓᔪᖅᑳᕆᔭᑦ ᐃᓚᒋᔭᓪᓗ ᑎᑎᕋᕐᕕᖕᒥᑦ ᐱᓕᕆᑎᓪᓗᒋᑦ.

ᖃᓄᐃᓕᖓᓕᕐᓂᖏᑦ:

 •  ᖃᐅᔨᒪᔨᑕᑦᑎᓐᓂᒃ ᑐᓴᕋᓱᐊᓪᓚᓚᐅᖅᖢᑕ, ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ  ᐋᖅᑭᒋᐊᖅᓯᒃᑲᓐᓂᓚᐅᖅᐳᑦ  
  ᖃᓄᖅ ᓄᓇᓕᖕᓂ ᐃᓚᐅᑎᑦᑎᖃᑦᑕᕐᓂᐊᕐᒪᖔᑦ ᐳᓛᕆᐊᖅᑐᓂᒃ ᐊᖓᔪᖅᑳᕆᔭᐅᔪᑦ ᐃᓚᒋᔭᐅᔪᓪᓗ ᐃᓚᓕᐅᔾᔭᐅᖁᓪᓗᒋᑦ. 

ᐊᓯᔾᔩᕙᓪᓕᐊᓂᕐᒧᑦ ᐱᓕᕆᓯᐊᒋᐊᕐᓗᓂ ᑎᑎᕋᕐᕕᐅᑉ ᖃᐅᔨᒪᔭᐅᓂᕆᔭᖓᓂᒃ ᐊᒻᒪ ᑐᓴᐅᒪᖃᑎᒌᖕᓂᖕᒧᓪᓗ 
ᐅᐸᓗᖓᐃᔭᐅᑎᒥᑦ, ᖃᐅᔨᓴᕐᓂᕐᒥᖔᖅᑐᑦ ᐊᑐᕐᓗᒋᑦ ᖃᓄᒃᑲᓐᓂᖅ ᑎᑎᕋᕐᕕᒃ ᖁᕝᕙᖅᓴᒃᑲᓐᓂᒐᒃᓴᐅᖕᒪᖔᖅ 
ᐱᓕᕆᐊᒃᓴᖏᓪᓗ, ᑎᑎᕋᕐᕕᐅᓪᓗ ᐱᕚᓕᕈᑎᒃᓴᖏᓐᓂᑦ.

ᖃᓄᐃᓕᖓᓕᕐᓂᖏᑦ:

 •  ᐃᓱᒪᒋᔭᐅᔪᓂᒃ ᑐᓴᖅᑎᑕᐅᑲᑕᓚᐅᖅᖢᑕ ᑐᑭᓯᒋᐊᕈᑎᒃᓴᑦᑕ ᒥᒃᓵᓄᑦ ᐊᔾᔨᒌᙱᑦᑐᓂᒃ ᑎᒍᒥᐊᖅᑎᐅᖃᑕᐅᔪᓂᑦ,    
  ᑎᑎᕋᕐᕕᑦᑎᓐᓂ ᐱᓕᕆᐊᕆᕙᒃᑕᑦᑎᓐᓂᒃ ᓇᓗᓇᐃᖅᓯᔾᔪᑎᒋᕙᒃᑕᕗᑦ ᐊᒻᒪ ᑕᒪᕐᒥᑦᑎᐊᖅ ᐱᓕᕆᐊᕆᕙᒃᑕᕗᑦ     
  ᐋᖅᑭᒋᐊᓚᐅᖅᐳᑦ.  ᐅᖃᐅᓯᖅᑕᖓ ᐋᖅᑭᒋᐊᖅᓯᒪᔪᖅ ᐊᓯᔾᔨᖅᐸᓪᓕᐊᖏᓐᓇᕐᓂᐊᖅᐳᖅ ᐅᖃᐅᓯᐅᕙᓪᓕᐊᔪᑦ ᐊᓯᖏᓐᓂᒃ   
  ᑎᒍᒥᐊᖅᑎᐅᖃᑕᐅᔪᓂᑦ ᒪᓕᒡᓗᒋᑦ, ᐅᑯᓇᙵᓪᓗ ᒪᒃᑯᒃᑐᓂᑦ, ᐃᓚᒌᓂᑦ, ᖃᐅᔨᒪᔨᑕᑦᑎᓐᓂᒃ, ᐊᒻᒪ ᐃᓄᐃᑦ ᑲᑐᔾᔨᖃᑎᒌᓂᑦ.  

 •  ᑖᒃᑯᐊ ᐅᖃᐅᓯᖅᑕᖏᑦ ᐊᓯᔾᔨᖅᑕᐅᔪᑦ ᐋᖅᑭᑦᑎᐊᖅᓯᒪᓪᓗᑎᒃ ᐊᑐᓕᖅᑎᑕᐅᕙᓪᓕᐊᕗᑦ ᑕᒪᐃᓐᓂᒃ ᓄᓇᓕᖕᓂ    
  ᕿᔾᔭᓪᓗᒐᖏᓐᓂᒃ, ᐅᑯᓇᓂᓗ ᐃᑭᐊᖅᑭᕕᒃᑯᑦ; ᐅᓂᒃᑳᓕᐊᑦᑎᓐᓂ, ᐅᑯᐊᓗ ᑲᑎᓕᒫᖅᖢᒋᑦ ᐅᓂᒃᑳᓕᐊᕗᑦ, ᐱᓕᕆᔾᔪᑎᒃᓴᓄᑦ  
  ᐸᕐᓇᐅᑎᕗᑦ, ᐊᕐᕌᒍ ᑎᓴᒪᐃᖅᖢᒍ ᐅᓂᒃᑳᓕᐊᕆᕙᒃᑕᕗᑦ, ᐊᒻᒪᓗ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᕗᑦ; ᐱᕙᓪᓕᐊᔪᑦ ᓴᖅᑭᑕᐅᔪᑦ;  
  ᐊᒻᒪ ᐅᖃᐅᓯᒃᑯᑦ ᑐᓴᐅᒪᖃᑎᖃᖅᖢᑎᒃ ᑎᒍᒥᐊᖅᑎᐅᖃᑕᐅᔪᓂᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᑕ ᐃᑭᐊᖅᑭᕕᒃᑰᕈᑖ ᐋᖅᑭᒋᐊᖅᑕᐅᒃᑲᓐᓂᓕᖅᐳᖅ.    
  ᓴᖅᑭᑕᐅᕝᕕᒋᓂᐊᖅᑕᖓᑕ ᐅᓪᓗᖓ ᓱᓕ ᐋᖅᑭᒃᑕᐅᓚᐅᙱᑦᑐᖅ.

 •  ᑐᓴᐅᒪᑎᑦᑎᓂᕐᒧᑦ ᐊᒻᒪ ᑭᒃᑯᓕᒫᓂᒃ ᐅᔾᔨᕈᓱᒃᑎᑦᑎᓂᕐᒧᑦ ᐅᖃᓕᒫᒐᒃᓴᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ    
  ᑎᑎᕋᕐᕕᖓᑕ ᐊᑐᐊᒐᖓᓄᑦ ᐱᓕᕆᔾᔪᓯᖓᓄᓪᓗ ᐅᖃᓕᒫᒐᒃᓴᖓ ᐋᖅᑭᒋᐊᖅᑕᐅᓯᒪᕗᖅ ᑕᒪᕐᒥᒃ ᐋᖅᑭᒋᐊᖅᑕᐅᓂᖏᓐᓂᒃ  
  ᐅᖃᐅᓯᐅᔪᑦ ᐃᓚᓕᐅᔾᔭᐅᖁᓪᓗᒋᑦ. 

ᐃᓚᐅᑏᓐᓇᕐᓗᒋᑦ ᓄᓇᓖᑦ ᖃᓄᕐᓗ ᐱᐅᓯᒋᐊᖅᑎᑕᐅᓇᔭᕐᒪᖔᑦ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ 
ᑎᑎᕋᕐᕕᒃᑕᖃᕐᓂᖓᓂᒃ.

ᖃᓄᐃᓕᖓᓕᕐᓂᖏᑦ:

 •  ᐃᓱᒪᒋᔭᐅᔪᑦ ᐅᖃᐅᓯᐅᓯᒪᔪᑦ ᒪᓕᒃᖢᒋᑦ ᖃᐅᔨᒪᔨᑕᑦᑎᓐᓂᙶᖅᑐᖅ, ᐋᖅᑭᒋᐊᖅᑕᐅᔪᒥᒃ ᓄᓇᓖᑦ  ᐃᓚᐅᑎᑕᐅᓂᖏᓐᓄᑦ  
  ᐸᕐᓇᐅᑎᒥᒃ ᓴᖅᑭᑦᑎᓚᐅᖅᐳᑦ ᐊᔾᔨᒌᙱᑦᑐᓂᒃ ᓄᓇᓕᖕᓂᙶᖅᑐᓂᒃ ᐃᓚᐅᑎᑦᑎᑦᑎᐊᖃᑦᑕᖁᓪᓗᑕ ᐳᓛᕆᐊᖅᑎᓪᓗᑕ.   
  ᐋᖅᑭᒋᐊᖅᓯᒪᔪᖅ ᐸᕐᓇᐅᑎ ᓱᓕ ᐆᒃᑑᒪᔭᒃᑕᐅᔭᕆᐊᓕᒃ.

 •  ᑕᒪᕐᒥᒃ ᓄᓇᓕᖕᓂ ᐃᓚᐅᑎᑕᐅᓂᐊᖅᑐᑦ ᐳᓛᕆᐊᖅᑕᐅᓗᑎᒃ ᑭᖑᕙᕆᐊᖅᑕᐅᓚᐅᖅᐳᑦ ᓄᕙᒡᔪᐊᕐᓇᖅ-19  ᐱᔾᔪᑎᒋᓪᓗᒍ.

 •  ᐱᔨᑦᑎᕋᖅᑏᑦ ᑐᓴᖅᑎᑕᐅᓚᐅᖅᐳᑦ ᐅᖃᓘᑎᒃᑯᑦ ᐃᕐᙲᓐᓈᖅᑕᐅᒃᑯᓪᓗ.

 •  ᑐᓴᐅᒪᔾᔪᑎᒃᓴᐃᑦ ᐱᔪᒥᓇᖅᓴᐃᔾᔪᑏᓪᓗ ᑎᑎᖅᑲᒃᑯᕕᒃᑯᑦ ᓇᒃᓯᐅᔾᔭᐅᓚᐅᖅᐳᑦ ᑎᒍᒥᐊᖅᑎᐅᖃᑕᐅᔪᓄᑦ  ᓄᓇᓕᓕᒫᑲᓴᖕᓄᑦ  
  ᓄᓇᕗᒻᒥ ᑐᓂᐅᖅᑲᐅᑕᐅᓂᐊᕐᓗᑎᒃ.

 •  ᐃᑲᔫᑎᒃᓴᑦ ᑐᓂᐅᖅᑲᐅᑕᐅᓕᖅᐳᑦ ᐱᒋᐊᖅᑎᑦᑎᓪᓗᑎᒃ Facebook-ᑯᑦ ᓴᖅᑭᔮᖅᑐᒥᒃ. 

  •  ᑎᑎᕋᖅᑕᐅᒋᐊᕐᖓᖅᑐᒥᒃ ᐃᓄᖕᓄᑦ ᑐᓴᐅᒪᔾᔪᑎᓄᑦ ᐊᑐᐊᒐᕐᒥᒃ ᓴᖅᑭᑦᑎᔪᖃᓚᐅᖅᐳᖅ, ᐊᒻᒪᓗ

  •  ᑐᓴᐅᒪᖃᑎᒌᖕᓂᕐᒧᑦ ᑭᒃᑯᓕᒫᓂᓪᓗ ᐅᔾᔨᕈᓱᒃᑎᑦᑎᓂᕐᒧᑦ ᐊᐅᓚᑦᑎᔨ ᐱᓕᕆᖃᑎᖃᖅᐳᑦ ᐃᓛᒃᑰᑦ  ᑭᒡᒐᖅᑐᐃᔨᓂᑦ   
   ᐱᓕᕆᖃᑎᒌᓂᑦ ᐱᐊᓂᒐᓱᒃᖢᑎᒃ ᐱᔭᕆᐊᓕᖕᓂᒃ, ᓯᕗᓪᓕᖅᐹᖅᓯᐅᑦ ᐱᓕᕆᐊᖑᔪᑦ ᐊᔪᕐᓇᙱᓐᓂᓕᒫᖓᓂ    
   ᓇᓗᓇᐃᑦᑎᐊᕐᓗᒍ, Facebook ᐃᓚᔭᐅᓂᖓᓂ, ᑐᓴᐅᒪᔾᔪᑎᒋᔭᐅᒃᑲᓐᓂᕐᓂᐊᕐᒪᑦ ᕿᔾᔭᓪᓗᒐᕐᒥᑦ ᐃᖅᑲᓇᐃᔭᕈᓐᓇᕐᓂᖏᑦ  
   ᑲᔪᓯᑎᑕᐅᖏᓐᓇᖁᓪᓗᒋᑦ.

  •  Facebook ᓴᖅᑭᑕᐅᕝᕕᒋᓂᐊᖅᑕᖓᑕ ᐅᓪᓗᖓ ᓱᓕ ᐋᖅᑭᒃᑕᐅᓚᐅᙱᑦᑐᖅ.

 •  ᔪᓚᐃ 7-ᒥ, ᐱᕙᓪᓕᐊᔪᓂᒃ ᓴᖅᑭᑦᑎᓚᐅᖅᐳᑦ ᓄᑖᙳᕆᐊᖅᓯᒪᔪᓂᒃ ᐱᑎᑦᑎᓪᓗᑎᒃ ᑎᒍᒥᐊᖅᑎᐅᖃᑕᐅᔪᓄᑦ  ᓄᓇᕗᑦ   
  ᒐᕙᒪᒃᑯᑦ ᑭᐅᔾᔪᑎᖏᓐᓂᒃ ᐊᒻᒪ ᖃᓄᐃᑉᐸᓪᓕᐊᓂᖏᓐᓂᒃ ᒫᓐᓇᒧᑦ ᑎᑭᖦᖢᒍ, ᐊᑐᓕᖁᔨᔾᔪᑎᒋᓚᐅᖅᑕᕗᑦ    
  ᕿᒥᕐᕈᔭᐅᓚᐅᖅᑎᓪᓗᒍ ᐅᖃᐅᓯᐅᖁᓪᓗᒋᑦ ᐃᓱᒪᔮᕈᑎᖃᙱᑦᑐᑦ ᐱᔨᑦᑎᕋᐅᑎᖏᑦ ᒪᒃᑯᒃᑐᓄᑦ ᓄᓇᕗᒻᒥ.    
  ᐱᕙᓪᓕᐊᔪᓕᕆᔾᔪᑕᐅᔪᑦ ᓰᐲᓰᒃᑯᓐᓂ, ᓄᓇᑦᓯᐊᖅ ᐱᕙᓪᓕᐊᔪᓂᑦ, ᓄᓇᕗᒻᒥ ᐱᕙᓪᓕᐊᔪᓂᑦ.

 •  ᓯᑎᐱᕆ 22−ᒥ, ᐱᕙᓪᓕᐊᔪᒃᑯᑦ ᓴᖅᑭᑦᑎᓚᐅᖅᐳᒍᑦ 2019-2020-ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᑦ  ᓴᖅᑭᑕᐅᓚᐅᖅᑐᑦ   
  ᐱᔾᔪᑎᒋᓪᓗᒋᑦ, ᐱᖃᓯᐅᔾᔨᓪᓗᓂ ᒪᒃᑯᒃᑐᑦ ᓄᓇᕗᒻᒥᐅᑦ ᖃᓄᐃᓕᖓᓂᖏᓐᓂᒃ. ᑲᓇᑕᒥ ᐱᕙᓪᓕᐊᔪᓕᕆᔾᔪᑕᐅᔪᑦ    
  ᐱᔭᐅᓚᐅᖅᐳᑦ ᑲᓇᑕᒥ ᓴᖅᑭᑕᐅᔪᓂᑦ ᓄᓇᕐᔪᐊᕐᒥᓪᓗ ᐱᕙᓪᓕᐊᔪᓂᑦ, ᐊᒻᒪᓗ 45  ᐱᕙᓪᓕᐊᔪᓂᑦ ᓇᓂᑐᐃᓐᓇᖅ ᑲᓇᑕᒥ  
  ᐅᖃᐅᓯᐅᔪᓂᑦ ᐅᓂᒃᑳᖅᑕᐅᓪᓗᑎᒡᓗ ᖃᕆᓴᐅᔭᒃᑯᑦ. ᐱᕙᓪᓕᐊᔪᓕᕆᔾᔪᑕᐅᔪᑦ ᐱᔭᐅᓚᐅᕆᕗᑦ ᓄᓇᑦᓯᐊᖅ ᐱᕙᓪᓕᐊᔪᓂᑦ  
  ᐊᒻᒪ ᓄᓇᕗᒻᒥ ᐱᕙᓪᓕᐊᔪᓂᑦ.

ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.

ᖃᓄᐃᓕᖓᓕᕐᓂᖏᑦ:

 •  Inhabit ᑕᑯᓐᓇᒐᒃᓴᓕᕆᔨᑦ ᐱᓕᕆᖃᑎᒋᓪᓗᒋᑦ, ᐱᖓᓱᓂᒃ−ᓄᑕᖅᑲᑦ ᐱᔪᓐᓇᐅᑎᖏᓐᓂᒃ ᐊᕕᒃᑐᖅᓯᒪᔪᓂᑦ  ᐊᓈᓇᐅᑉ  
  ᑐᐱᖓᓄᑦ ᓴᖅᑭᑦᑎᓚᐅᖅᐳᑦ.

 •  ᐊᕕᒃᑐᖅᓯᒪᔪᑦ ᓴᖅᑭᔮᖅᑎᑕᐅᖃᑦᑕᕐᓂᐊᖅᐳᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ ᓄᓇᖃᖅᑳᖅᓯᒪᔪᑦ ᑕᓚᕖᓴᖓᒍᑦ    
  APTN−ᑯᑦ. ᑖᒃᑯᐊ ᐊᕕᒃᑐᖅᓯᒪᔪᑦ ᑐᕌᖓᓗᐊᕐᓂᐊᖅᐳᑦ ᐃᓕᖅᑯᓯᑦᑎᓐᓄᑦ, ᐃᓚᒌᓄᑦ ᐊᒻᒪ  ᐊᑦᑕᕐᓇᖅᑕᐃᓕᒪᓂᕐᒧᑦ.

   ᑎᑭᑕᐅᓇᓱᐊᖅᑐᖅ 2: 
   ᐱᓕᕆᕝᕕᒋᓗᒋᑦ ᐃᓄᖕᒧᑦ ᐊᑕᐅᓯᕐᒧᑦ ᐅᖃᐱᓘᑕᐅᓯᒪᔪᑦ ᐱᔾᔪᑎᖃᖅᖢᑎᒃ  
   ᐱᔨᑦᑎᕋᕐᓂᕆᔭᐅᔪᓂᒃ ᒪᒃᑯᒃᑐᓄᑦ ᐃᓚᖏᓐᓄᓪᓗ, ᐱᓕᕆᕝᕕᐅᕙᒃᖢᑎᒃ ᓄᓇᕗᑦ  
   ᒐᕙᒪᒃᑯᖏᓐᓂᑦ, ᑕᒪᒃᑯᐊᓗ ᐱᓕᕆᕝᕕᒋᔭᐅᔪᑦ ᓵᑕᐅᓕᕈᓐᓇᕐᓗᑎᒃ ᖃᐅᔨᒪᑦᑎᐊᕈᒪᓂᕐᒧᑦ  
   ᑕᒪᒃᑯᐊ ᐱᔨᑦᑎᕋᕐᓂᕆᔭᐅᕙᒃᑐᑦ ᐃᓕᖅᑯᓯᑦᑎᐊᕙᒃᑰᖓᒐᓗᐊᕐᒪᖔᑕ,  
   ᐊᔾᔨᒌᒃᑎᑦᑎᔪᓐᓇᕐᓗᑎᒃ, ᐊᑕᐅᓰᓐᓇᓗᑎᒃ, ᐃᓱᒪᒋᔭᖃᕐᓗᑎᒡᓗ ᐱᐅᓛᓄᑦ  
   ᐊᑐᖅᑎᑦᑎᓇᔭᕐᓂᕐᒥᒃ ᒪᒃᑯᒃᑐᒥᒃ(ᓂᒃ) ᐃᓚᐅᔪᒥᒃᑐᓂᒃ).
 
ᓯᕗᓪᓕᖅᐸᐅᔾᔭᐅᓯᒪᔪᖅ ᐃᑲᔪᖅᑐᐃᓪᓗᓂ ᑎᑭᑕᐅᔪᒪᔪᒥᒃ 2−ᒥᒃ:

ᕿᒥᕐᕈᓗᒋᑦ ᖃᐅᔨᓴᕈᑎᕕᓃᑦ ᐊᑐᓕᕐᑎᓪᓗᒋᓪᓗ ᖃᓄᐃᓕᐅᖅᑕᐅᔭᕆᐊᓕᒃ ᐃᓅᑉ ᑭᒡᒐᖅᑐᖅᑕᐅᔫᑉ ᑎᑎᖅᑲᖏᑦᑕ 
ᖃᐅᔨᓴᖅᑕᐅᔾᔪᑎᖏᓐᓂᑦ.

ᖃᓄᐃᓕᖓᓕᕐᓂᖏᑦ:

 •  ᐃᓛᒃᑯᑦ ᑭᒡᒐᖅᑐᐃᔨᑦ ᐱᔨᑦᑎᕋᖅᑎᖏᑕ ᐊᐅᓚᑦᑎᔨᖓᓄᑦ ᐃᖅᑲᓇᐃᔮᒃᓴᖅ ᑮᓇᐅᔭᖃᖅᑎᑕᐅᓚᐅᖅᐳᖅ ᐊᐃᕐᕆᓕ    
  2020-ᒥ ᐃᖅᑲᓇᐃᔭᖅᑎᑖᖅᖢᑎᒡᓗ ᒪᐃ 2020-ᒥ ᐱᓕᕆᕝᕕᖕᓂ ᓅᑎᑕᐅᓪᓗᓂ ᐱᓕᕆᐊᒃᓴᖅ.

 •  ᐱᔨᑦᑎᕋᖅᑎᓄᑦ ᐊᑐᖅᑕᐅᕙᒃᑐᑦ ᑎᑎᕋᕐᕕᖕᒧᑦ ᐋᖅᑭᒃᑕᐅᓚᐅᖅᐳᑦ ᐃᑲᔪᖅᑐᖅᑕᐅᓪᓗᑎᒡᓗ ᖃᐅᔨᓴᒐᒃᓴᐅᔪᓂᑦ   
  ᓇᓂᔭᐅᔪᓐᓇᖅᑐᓂᓪᓗ ᐱᐅᓂᖏᓐᓄᑦ ᐆᒃᑐᕋᐅᑎᓂᒃ ᐃᒻᒥᒃᑯᑦ ᑭᒡᒐᖅᑐᐃᔨᑦ ᐱᓕᕆᐊᖏᓐᓄᑦ, ᐅᑯᓂᖓᓗ ᒪᒃᑯᒃᑐᑦ    
  ᐃᓱᒪᒋᔭᖏᑦ ᑐᓴᖅᑕᐅᑦᑎᐊᖃᑦᑕᕐᓗᑎᒃ ᐃᓛᒃᑯᑦ ᑭᒡᒐᖅᑐᐃᔨᑦ ᐱᓕᕆᕙᓪᓕᐊᓂᓕᒫᖓᓂ.  

 •  ᐃᓛᒃᑯᑦ ᑭᒡᒐᖅᑐᐃᔨ ᐅᖃᓕᒫᒐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓᑕ ᐊᑐᐊᒐᖓᓂ  ᐱᓕᕆᔾᔪᓯᖓᑕᓗ  
  ᐅᖃᓕᒫᒐᖓᓂ ᐋᖅᑭᒋᐊᖅᑕᐅᓚᐅᖅᐳᖅ ᐱᔨᑦᑎᕋᖅᑎᓄᓪᓗ ᐊᑐᖅᑕᐅᕙᒃᑐᑦ ᐱᐅᓂᖏᓐᓄᓪᓗ ᐆᒃᑐᕋᐅᑎᓂᑦ    
  ᐃᓚᔭᐅᓚᐅᖅᐳᖅ ᐊᑐᓕᖅᑎᑕᐅᓪᓗᑎᒡᓗ.

 •  ᐱᓕᕆᐊᖑᔪᓄᑦ ᐊᐅᓚᑦᑎᔾᔪᑎ ᓄᑖᖑᕆᐊᖅᑕᐅᓚᐅᖅᐳᖅ ᐊᓯᔾᔨᖅᑕᐅᔪᑦ ᑕᑯᒃᓴᐅᖁᓪᓗᒋᑦ ᓄᑕᖅᑲᓄᑦ  ᒪᒃᑯᒃᑐᓄᓪᓗ   
  ᑭᒡᒐᖅᑐᐃᔨᑦ ᑎᑎᕋᕐᕕᖓᑕ ᐊᑐᐊᒐᖓᓂ ᐱᓕᕆᔾᔪᓯᖓᑕᓗ ᐅᖃᓕᒫᒐᖓᓂ ᐋᖅᑭᒃᑕᐅᔪᑦ.

2

   ᑎᑭᑕᐅᓇᓱᐊᖅᑐᖅ 3: 
   ᓴᖅᑭᑎᑦᑎᔪᖃᕐᓗᓂ ᖃᐅᔨᒪᓂᕐᒥᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐃᓱᒪᒋᔭᒃᓴᓂᒃ    
   ᐊᒃᑐᖅᓯᔪᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ ᐃᓚᖏᓐᓂᒡᓗ, ᑲᒪᒋᔭᐅᖁᓗᒋᑦ ᑲᒪᒋᔭᒃᓴᓕᖕᓄᑦ  
   ᓄᓇᕗᑦ ᒐᕙᒪᖓᑕ ᐱᓕᕆᕝᕕᖏᓐᓄᑦ ᐋᖅᑭᒃᓯᓗᓂᓗ ᐊᑐᖅᑕᐅᖁᔭᐅᓇᔭᖅᑐᓂᒃ    
   ᐊᓯᔾᔨᖅᓯᓂᕐᓂᒃ ᐱᖁᔭᕐᓄᑦ, ᐊᑐᐊᒐᓄᑦ, ᑲᔪᓯᔾᔪᑕᐅᕙᒃᑐᓄᑦ, ᐱᓕᕆᐊᒃᓴᓄᑦ,    
   ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐃᓱᒪᒋᔭᒃᓴᓂᒃ ᓴᖅᑭᑎᑦᑎᑦᑕᐅᓕᒪᒃᑲᓐᓂᕈᒪᓂᕐᒧᑦ.
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 3−ᒥᒃ:

ᑲᔫᓯᑎᒋᐊᕐᓗᒋᑦ ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ ᐱᓕᕆᐊᖑᕙᒃᑐᖅ.

ᖃᓄᐃᓕᖓᓕᕐᓂᖏᑦ:

 •  ᐅᖓᕙᕆᐊᖅᑕᐅᓯᒪᔪᖅ ᑭᓯᐊᓂ ᐃᑲᔫᑎᒃᓴᑦᑎᐊᕙᖕᓂᒃ ᐱᔪᓐᓇᖅᓯᒃᐸᑕ ᐊᒃᑐᐊᓂᓖᓪᓗ ᑎᑎᕋᖅᓯᒪᔪᑦ ᓄᑕᖅᑲᓄᑦ    
  ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖓᓂ ᐱᓕᕆᐊᒃᓴᕆᔭᐅᔪᑦ ᕿᒥᕐᕈᕙᒃᑐᑦ ᐋᓐᓂᕐᔪᐊᖅᑐᖃᖅᑎᓪᓗᒍ ᐊᒻᒪ    
  ᐃᓅᔪᓐᓃᖅᑐᖃᖅᑎᓪᓗᒍ ᐊᑐᓕᖅᑎᑕᐅᓗᑎᒃ. 

 •  ᒪᓕᒃᑕᐅᔭᕆᐊᓖᑦ ᕿᒥᕐᕈᔭᐅᔪᑦ ᐅᖃᐅᓯᐅᓯᒪᔪᓄᑦ ᐋᓐᓂᕐᔪᐊᖅᑐᖃᖅᑐᒧᑦ ᐃᓅᔪᓐᓃᖅᑐᖃᖅᑐᒧᓪᓗ ᐱᐊᓂᒃᑕᐅᓗᑎᒃ. 

 •  ᐃᓄᓕᕆᔨᒃᑯᓐᓂ ᑐᓴᕋᓱᖕᓂᐊᖅᑐᑦ (ᐃᓚᒌᑦ ᐃᓅᓯᖃᑦᑎᐊᖅᑐᑦ) ᐱᒋᐊᖅᑎᑕᐅᓚᐅᖅᐳᖅ ᐊᒻᒪ ᒪᓕᑦᑎᐊᖏᓐᓇᕋᓱᖕᓂᐊᖅᐳᑦ  
  ᐅᓂᒃᑳᓕᐊᓄᑦ ᐊᑐᕆᐊᓕᖕᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖓ ᒪᓕᒃᖢᒍ.

ᐋᖅᑭᒃᓱᐃᔪᖃᖅᐸᓪᓕᐊᖏᓐᓇᕐᓗᓂ ᓄᓇᕗᒻᒧᑦ−ᑐᕌᖓᓗᐊᙳᐊᖅᑐᒥᒃ ᐋᖅᑭᒃᑕᐅᓯᒪᔪᒥᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ 
ᐊᒃᑐᖅᑕᐅᓂᕐᒧᑦ ᖃᐅᔨᓴᖅᓯᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᒥᒃ.

ᖃᓄᐃᓕᖓᓕᕐᓂᖏᑦ:

 •  ᐋᖅᑭᒃᓱᖅᑕᐅᕙᓪᓕᐊᓂᖓ ᑖᔅᓱᒪ ᐊᑐᖅᑕᐅᖃᑦᑕᕋᔭᖅᑑᑉ ᑭᖑᕙᕆᐊᖅᑎᑕᐅᓯᒪᓕᖅᐳᖅ ᖃᑯᒍᒻᒪᕆᖕᒧᒃᑭᐊᖅ. ᑖᓐᓇ    
  ᓯᕗᓪᓕᖅᐸᐅᔾᔭᐅᓯᒪᔪᖅ ᑕᑯᔭᖅᑐᖅᑕᐅᒃᑲᓐᓂᑐᐃᓐᓇᕆᐊᖃᖅᐳᖅ ᓯᕗᓂᒃᓴᑦᑎᓐᓂ.

ᓄᑖᑦ ᓯᕗᓪᓕᖅᐸᐅᔾᔭᐅᓯᒪᔪᑦ:   
 • ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ  
  ᑭᐅᓯᔪᒪᓪᓗᓂ ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ. 
 • ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ  
  ᑐᓂᔭᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ. 
 • ᓇᐅᑦᑎᖅᓱᕐᓗᒍ ᑭᒃᑯᑐᐃᓐᓇᓄᓪᓗ ᐅᖃᐅᓯᕆᕙᒡᓗᒍ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂ    
  ᑲᔪᓯᕙᓪᓕᐊᓂᕆᔭᖏᓐᓂ ᑭᐅᓯᔪᒪᓪᓗᑎᒃ ᖃᓄᐃᓕᐅᖁᔭᐅᓯᒪᔪᓂᒃ ᓴᖅᑭᑎᑕᐅᔪᓂᒃ ᑕᐃᒪᐃᔾᔪᑎᖃᖅᖢᑎᒃ    
  ᑭᒡᒐᖅᑐᐃᓗᑕ ᐱᓕᕆᐊᕆᕙᒃᑕᑦᑎᓐᓄᑦ.

   ᑎᑭᑕᐅᓇᓱᐊᖅᑐᖅ 4: 
   ᐱᐅᓛᖅ ᐃᓱᒪᒋᔭᐅᕙᒃᑐᖅ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᐃᓚᒌᓄᑦ, ᓄᓇᓕᖕᓄᓪᓗ    
   ᐊᒃᑐᐊᓂᖃᖅᐳᑦ ᑕᒪᐃᓐᓂ ᐃᖅᑲᓇᐃᔭᕐᓂᓕᒫᑦᑎᓐᓂ.4

ᓄᑖᑦ ᓯᕗᓪᓕᖅᐸᐅᔾᔭᐅᓯᒪᔪᑦ:   
 • ᓇᓗᙱᑦᑎᐊᕐᓗᑕ ᐃᓱᒪᒋᔭᐅᕙᒃᑐᑦ ᐃᓅᓯᖏᓪᓗ ᒪᒃᑯᒃᑐᑦ ᓄᓇᕗᒻᒥᐅᑉ ᐃᓚᖏᓪᓗ ᐊᒃᑐᐊᓂᖃᕋᓗᐊᕐᒪᖔᑕ   
  ᐃᖅᑲᓇᐃᔭᕐᓂᕆᔭᑦᑎᓐᓂ. 
 • ᕿᓃᓐᓇᕐᓗᑕ ᐊᑐᓕᖅᐸᓪᓕᐊᖏᓐᓇᕐᓗᑕᓗ ᐊᑐᖅᑕᐅᔪᓐᓇᖅᑐᓂᒃ ᐃᓚᐅᑎᑦᑎᓂᐊᕐᓗᑕ ᐃᓐᓇᕐᓂᒃ    
  ᐅᖃᐅᔾᔪᐃᔨᑦᑎᓐᓂᒃ, ᐋᖅᑭᒃᓯᓗᑕᓗ ᐱᓕᕆᖃᑎᖃᖃᑦᑕᕐᓂᕐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.

   ᑎᑭᑕᐅᓇᓱᐊᖅᑐᖅ 5: 
   ᓇᓗᙱᑦᑎᐊᕐᓗᑕ ᐃᖅᑲᓇᐃᔭᖅᑎᕗᑦ ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ ᐱᔭᐅᔭᕆᐊᓕᖕᓂᒃ  
   ᐱᑎᑦᑎᓂᐊᕐᓗᓂ ᐱᐅᔪᓂᒃ ᑭᒡᒐᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᒻᒪᑎᔪᓂᒃ   
   ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᓂᒃ ᐱᔭᐅᔭᕆᐊᓕᖕᓂᒃ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ    
   ᐃᓚᖏᓐᓂᒡᓗ
 
ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 5−ᒥᒃ:
ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ 
ᐃᖅᑲᓇᐃᔭᖅᑎᒋᔭᐅᔪᓄᑦ.

ᖃᓄᐃᓕᖓᓕᕐᓂᖏᑦ:

 •  ᑕᒪᕐᒥ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖏᑕ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᒧᑦ ᐃᓕᓐᓂᐊᖅᐸᓪᓕᐊᔾᔪᑎᓂᑦ.  
  ᐅᑯᐊ ᐃᓚᖏᑦ ᐆᒃᑑᑎᒋᔭᐅᔪᑦ ᓄᑕᖅᑲᑦ ᐃᓄᐃᓪᓗ ᐱᔪᓐᓇᐅᑎᖏᑦ ᐅᖓᕙᕆᐊᖅᑕᐅᔪᓄᑦ ᐃᓕᓴᕆᔭᐅᔾᔪᑎᓄᑦ ᐱᓕᕆᐊᒃᓴᑦ,  
  ᓯᕗᓕᐅᖅᑎᓄᑦ ᐱᓕᒻᒪᒃᓴᕈᑎᑦ, ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑕ ᐅᓪᓗᖓᓂ ᓄᓂᕙᒋᐊᕐᓂᖅ ᐊᒻᒨᒪᔾᔨᐊᕆᐊᕐᓂᕐᓗ. 

ᐃᓚᐅᕙᒡᓗᑎᒃ ᑲᑎᒪᓂᕆᔭᐅᔪᓂ ᑲᓇᑕᒥᐅᓄᑦ ᑲᑎᒪᔨᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᓂ ᐃᑲᔪᕐᓗᑎᒡᓗ ᑲᑎᒪᔩᑦ 
ᐱᒋᐊᖅᑎᑕᖏᓐᓄᑦ.

ᖃᓄᐃᓕᖓᓕᕐᓂᖏᑦ:

 •  ᔫᓂ ᑲᑎᒪᔩᑦ ᑲᑎᒪᓂᐊᓚᐅᖅᑐᑦ ᓄᖅᑲᖅᑎᑕᐅᓚᐅᖅᐳᑦ ᓄᕙᒡᔪᐊᕐᓇᖅ-19−ᒧᑦ ᐊᐅᓪᓚᑲᑕᓗᐊᕆᐊᖃᙱᓐᓂᖏᓐᓄᑦ.

 •  ᑭᒡᒐᖅᑐᐃᔨ ᑲᑎᒪᔨᓂᑦ ᐃᓚᐅᓚᐅᖅᐳᖅ ᑕᐅᑐᖃᑦᑕᐅᑎᓪᓗᑎᒃ ᑲᑎᒪᔪᓂᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᑦ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖓᓂ ᐅᐸᒍᑎᔪᖃᓚᐅᖅᐳᖅ CCCYA    
  ᑐᓴᖅᑎᑦᑎᖃᑦᑕᐅᑎᑎᓪᓗᒋᑦ ᑲᑎᒪᓪᓗᑎᒃ.

5

14 | ᐱᓕᕆᕝᕕᑉ ᐸᕐᓇᐅᑎᖏᑦ 2021 – 2024



ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 15

ᓯᕗᓪᓕᖅᐸᐅᔾᔭᐅᓯᒪᔪᑦ 2021-2024
ᓯᕗᓪᓕᖅᐸᐅᔾᔭᐅᓯᒪᔪᑦ 2021-2022
 •  ᐃᓚᐅᑏᓐᓇᕐᓗᒋᑦ ᓄᓇᓖᑦ, ᐊᑐᓕᖅᑎᓪᓗᒍ ᐊᓯᔾᔨᕆᐊᖅᑕᐅᓯᒪᔪᖅ ᓄᓇᓕᖕᓂᒃ ᐃᓚᐅᑎᑦᑎᓂᕐᒧᑦ ᐱᕙᒌᔭᖅᑕᐅᓯᒪᔪᖅ,   
  ᐱᐅᓯᒋᐊᖅᑎᑦᑐᒪᓪᓗᒍ ᑎᑎᕋᕐᕕᐅᑉ ᐱᑕᖃᕐᓂᕆᔭᖓ ᐅᑭᐅᖅᑕᖅᑐᒥ ᐊᕕᒃᓯᒪᓂᓕᒫᒥ.

 •  ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.

 •  ᑲᔪᓯᑎᑦᑎᕙᒡᓗᑎᒃ ᐊᕐᕌᒍᑕᒫᑦ ᑎᑎᖅᑲᖁᑎᒋᔭᐅᔪᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᑐᔭᐅᓯᒪᔪᓄᑦ ᑭᒡᒐᖅᑐᐃᓂᕐᒧᑦ    
  ᐱᓕᕆᕝᕕᒋᔭᐅᕙᒃᑐᓂ, ᐊᑐᓕᖅᑎᑦᑎᓗᑎᒡᓗ ᓇᓕᐊᖕᓂᑐᐃᓐᓇᖅ ᓄᑖᙳᕆᐊᖅᑎᑕᐅᔭᕆᐊᖃᖅᑐᓄᑦ.

 •  ᖃᐅᔨᓴᕐᓗᒋᑦ ᑲᔪᓯᔪᓐᓇᑦᑎᐊᕐᓂᖏᑦ ᐱᔨᑦᑎᕋᕐᓂᕐᒧᑦ ᐊᑐᖅᑕᐅᕙᒃᑐᑦ ᐱᐅᓂᖓᓄᓪᓗ ᖃᐅᔨᒪᑦᑎᐊᕐᓂᕐᒧᑦ ᐊᑐᕆᐊᓖᑦ   
  ᐋᖅᑭᒃᑕᐅᓯᒪᔪᑦ ᑕᒪᐃᓐᓄᑦ ᐱᓕᕆᕝᕕᒋᔭᐅᔪᓕᒫᓄᑦ ᐊᑐᓕᖅᑎᑦᑎᓗᑎᒡᓗ ᓇᓕᐊᖕᓂᑐᐃᓐᓇᖅ ᓄᑖᙳᕆᐊᖅᑕᐅᔭᕆᐊᓕᖕᓂᒃ. 

 •  ᖃᐅᔨᓴᕐᓗᒋᑦ ᑲᔪᓯᓂᖃᑦᑎᐊᕈᓐᓇᕐᓂᖏᑦ ᐊᑐᐊᒐᓄᑦ ᐊᓯᔾᔨᖅᑕᐅᔪᑦ ᐋᖅᑭᒃᑕᐅᔪᑦ ᐱᓕᕆᐊᒃᓴᓂᒃ ᕿᒥᕐᕈᐊᖅᓯᒃᑲᓐᓂᕐᓂᕐᒧᑦ,  
  ᐊᑐᓕᖅᑎᑦᑎᓗᑎᒡᓗ ᓇᓕᐊᖕᓂᑐᐃᓐᓇᖅ ᓄᑖᙳᕆᐊᖅᑎᑕᐅᔭᕆᐊᖃᖅᑐᓂᒃ.

 •  ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ    
  ᑭᐅᓯᔪᒪᓪᓗᓂ ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ.

 •  ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ ᑐᓂᔭᐅᔪᓂᒃ  
  ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ ᕿᒥᕐᕈᐊᕐᓂᕆᔭᐅᔪᑦ.

 •  ᓇᐅᑦᑎᖅᓱᕐᓗᒍ ᑭᒃᑯᑐᐃᓐᓇᓄᓪᓗ ᐅᖃᐅᓯᕆᕙᒡᓗᒍ ᓄᓇᕗᑦ ᒐᕙᒪᖓᑕ ᐱᓕᕆᕝᕕᒋᔭᖏᓐᓂ ᑲᔪᓯᕙᓪᓕᐊᓂᕆᔭᖏᓐᓂ   
  ᑭᐅᓯᔪᒪᓪᓗᑎᒃ ᖃᓄᐃᓕᐅᖁᔭᐅᓯᒪᔪᓂᒃ ᓴᖅᑭᑎᑕᐅᔪᓂᒃ ᑕᐃᒪᐃᔾᔪᑎᖃᖅᖢᑎᒃ ᑭᒡᒐᖅᑐᐃᓗᑕ ᐱᓕᕆᐊᕆᕙᒃᑕᑦᑎᓐᓄᑦ.

 •  ᐋᖅᑭᒃᓯᒪᓕᖅᑎᓪᓗᒋᑦ ᖃᓄᐃᓕᐅᖅᑕᐅᔭᕆᐊᖃᕐᓂᐊᓕᕐᒥᔪᑦᕿᒥᕐᕈᐊᖅᓯᒃᑲᓐᓂᕐᓂᐊᕐᓗᓂ ᐱᒻᒪᕆᐊᓗᖕᓄᑦ    
  ᐃᓕᙵᖕᓂᕆᔭᐅᔪᓄᑦ ᑐᖁᔪᓄᓪᓗ ᐱᓕᕆᐊᖑᕙᒃᑐᒥ.

 •  ᓇᓗᙱᑦᑎᐊᕐᓗᑕ ᐃᓱᒪᒋᔭᐅᕙᒃᑐᑦ ᐃᓅᓯᖏᓪᓗ ᒪᒃᑯᒃᑐᑦ ᓄᓇᕗᒻᒥᐅᑉ ᐃᓚᖏᓪᓗ ᐊᒃᑐᐊᓂᖃᕋᓗᐊᕐᒪᖔᑕ    
  ᐃᖅᑲᓇᐃᔭᕐᓂᕆᔭᑦᑎᓐᓂ.

 •  ᕿᓃᓐᓇᕐᓗᑕ ᐊᑐᓕᖅᐸᓪᓕᐊᖏᓐᓇᕐᓗᑕᓗ ᐊᑐᖅᑕᐅᔪᓐᓇᖅᑐᓂᒃ ᐃᓚᐅᑎᑦᑎᓂᐊᕐᓗᑕ ᐃᓐᓇᕐᓂᒃ ᐅᖃᐅᔾᔪᐃᔨᑦᑎᓐᓂᒃ,   
  ᐋᖅᑭᒃᓯᓗᑕᓗ ᐱᓕᕆᖃᑎᖃᖃᑦᑕᕐᓂᕐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ.

 •  ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ   
  ᐃᖅᑲᓇᐃᔭᖅᑎᒋᔭᐅᔪᓄᑦ. 



ᓯᕗᓪᓕᖅᐸᐅᔾᔭᐅᓯᒪᔪᑦ 2022-2023
 •  ᖃᐅᔨᓴᕐᓗᒍ ᑲᔪᓯᓂᖃᑦᑎᐊᕈᓐᓇᕐᓂᖓ ᐊᓯᔾᔨᕆᐊᖅᑕᐅᔫᑉ ᓄᓇᓕᖕᓂ ᐃᓚᐅᑎᑦᑎᓂᕐᒧᑦ ᐱᕙᒌᔭᖅᑕᐅᔪᖅ,    
  ᐊᑐᓕᖅᑎᑦᑎᔪᖃᕐᓗᓂᓗ ᓄᑖᙳᕆᐊᖅᑕᐅᔪᓂᒃ ᑕᐃᒪᐃᑦᑕᕆᐊᖃᖅᐸᑦ.

 •  ᐃᓚᐅᑏᓐᓇᕐᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒍ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ ᑎᑎᕋᕐᕕᒃᑕᖃᕐᓂᖓᓂᒃ.

 •  ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.

 •  ᑲᔪᓯᑎᑦᑎᕙᒡᓗᑎᒃ ᐊᕐᕌᒍᑕᒫᑦ ᑎᑎᖅᑲᖁᑎᒋᔭᐅᔪᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᑐᔭᐅᓯᒪᔪᓄᑦ ᑭᒡᒐᖅᑐᐃᓂᕐᒧᑦ    
  ᐱᓕᕆᕝᕕᒋᔭᐅᕙᒃᑐᓂ, ᐊᑐᓕᖅᑎᑦᑎᓗᑎᒡᓗ ᓇᓕᐊᖕᓂᑐᐃᓐᓇᖅ ᓄᑖᙳᕆᐊᖅᑎᑕᐅᔭᕆᐊᖃᖅᑐᓄᑦ.

 •  ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ   
  ᐃᖅᑲᓇᐃᔭᖅᑎᒋᔭᐅᔪᓄᑦ.

ᓯᕗᓪᓕᖅᐸᐅᔾᔭᐅᓯᒪᔪᑦ 2023-2024
 •  ᐃᓚᐅᑏᓐᓇᕐᓗᒋᑦ ᓄᓇᓖᑦ ᖃᓄᕐᓗ ᐱᐅᓯᒋᐊᖅᑎᑕᐅᓇᔭᕐᒪᖔᑦ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ    
  ᑎᑎᕋᕐᕕᒃᑕᖃᕐᓂᖓᓂᒃ.

 •  ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.

 •  ᑲᔪᓯᑎᑦᑎᕙᒡᓗᑎᒃ ᐊᕐᕌᒍᑕᒫᑦ ᑎᑎᖅᑲᖁᑎᒋᔭᐅᔪᓂᒃ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᒪᑐᔭᐅᓯᒪᔪᓄᑦ ᑭᒡᒐᖅᑐᐃᓂᕐᒧᑦ    
  ᐱᓕᕆᕝᕕᒋᔭᐅᕙᒃᑐᓂ, ᐊᑐᓕᖅᑎᑦᑎᓗᑎᒡᓗ ᓇᓕᐊᖕᓂᑐᐃᓐᓇᖅ ᓄᑖᙳᕆᐊᖅᑎᑕᐅᔭᕆᐊᖃᖅᑐᓄᑦ.

 •  ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ   
  ᐃᖅᑲᓇᐃᔭᖅᑎᒋᔭᐅᔪᓄᑦ.

 •  ᖃᐅᔨᓴᕐᓗᒍ ᑲᔪᓯᓂᖃᑦᑎᐊᕈᓐᓇᕐᓂᖓ ᑎᑎᕋᕐᕕᐅᑉ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎ,    
  ᐊᑐᓕᖅᑎᓪᓗᒋᓪᓗ ᓇᓕᐊᑐᐃᓐᓇᖅ ᓄᑖᙳᕆᐊᖅᑎᑕᐅᔭᕆᐊᖃᖅᑐᑦ.

ᐅᐃᒍᖓ ᐃ: 
ᑮᓇᐅᔭᑦ ᓇᐃᓈᖅᓯᒪᓂᖏᑦ

2020 - 2021 
ᑮᓇᐅᔭᖅᑐᕈᑎᒃᓴᑦ

ᓚᐅᒃᑖᖅᑕᐅᓯᒪᓂᖏᑦ

2021 - 2022 
ᑮᓇᐅᔭᖅᑐᕈᑎᒃᓴᑦ

ᓚᐅᒃᑖᖅᑕᐅᓯᒪᓂᖏᑦ

2022 - 2023 
ᐸᕐᓇᑕᐅᓯᒪᔪᑦ

2023 - 2024 
ᐸᕐᓇᑕᐅᓯᒪᔪᑦ

$000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ $000 ᐃᖅᑲᓇᐃᔮᒃᓴᑦ

ᑮᓇᐅᔾᔭᒃᓵᑦ 1,655 9 1,659 9 1,659 9 1,659 9

ᐊᐃᑦᑑᓯᐊᑦ ᐊᒻᒪᓗ ᐃᑲᔫᓯᐊᑦ - - - -

ᐊᓯᖏᑦ ᐊᐅᓚᑦᑎᓂᕐᒧᑦ
ᐋᖅᑭᐅᒪᐃᓐᓇᕈᑎᓄᓪᓗ

ᐊᐅᓪᓚᕈᑏᑦ ᐃᖏᕐᕈᔾᔪᑏᓪᓗ 195 191 191 191

ᓱᓇᒃᑯᑖᑦ ᐊᑐᖅᑕᐅᔭᕆᐊᓖᓪᓗ 145 145 145 145

ᓂᐅᕕᐊᖑᓯᒪᔪᑦ ᐱᔨᑦᑎᕋᕈᑏᑦ 65 65 65 65

ᑳᓐᑐᕌᒃᑦ−ᓯᓂᕐᒧᑦ ᐱᔨᑦᑎᕋᕈᑎᓄᑦ 227 227 227 227

ᐊᑭᓕᕆᐊᓖᑦ ᐊᑭᓕᐅᑕᐅᔪᓪᓗ 20 20 20 20

ᐊᑦᑐᕋᒃᓴᑦ ᐱᖁᑏᑦ 19 19 19 19

ᖃᕋᓴᐅᔭᐃᑦ ᖃᕋᓴᐅᔭᕐᓅᖓᔪᓪᓗ 10 10 10 10

ᐊᓯᖏᑦ ᐊᐅᓚᑦᑎᓂᕐᒧᑦ
ᐋᖅᑭᐅᒪᐃᓐᓇᕈᑎᓄᓪᓗ − ᑲᑎᑦᑐᒋᑦ 681 677 677 677

ᑕᒪᐃᓐᓂ 2,336 9 2,336 9 2,336 9 2,336 9

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ | 17



ᐅᐃᒍᖓ ᐱ: 
2020−ᒧᑦ ᓄᓇᕗᒻᒥ ᐃᓄᖕᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎ
ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐃᖅᑲᓇᐃᔭᖅᑎᖃᓕᕋᔭᕐᓂᕐᒥᒃ ᑭᒡᒐᖅᑐᐃᔪᓂᒃ 
ᓄᓇᓕᖕᒥᐅᓂᒃ ᓄᓇᕗᒻᒥ, ᑕᐃᒪᐃᑦᑕᕆᐊᖃᖅᑎᑕᐅᑎᓪᓗᒍ ᑎᑎᕋᖅᓯᒪᓂᖓᓂ 23−ᒥ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. 

ᑖᒃᑯᐊ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᒃᑯᑦ 9−ᓂᒃ ᒪᓐᓇ ᐃᓂᖃᖅᑐᑦ, ᐃᓚᒋᔭᐅᙱᖦᖢᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ, 
44−ᐳᓴᒥᒡᓗ ᓄᓇᕗᒻᒥᐅᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓪᓗᑎᒃ, ᐊᕗᖓᑲᓚᒃ ᑐᕌᕆᔭᖃᖅᖢᑎᒃ ᐊᓂᒍᐃᓯᒪᓕᖅᑎᑦᑎᔪᒪᓪᓗᑎᒃ 
ᓄᓇᕗᒻᒥᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓕᕋᔭᕐᓂᕐᒥᒃ 85-ᐳᓴᐅᓕᕐᓗᓂ.  ᔭᓐᓄᐊᕆ 31, 2021−ᖑᓚᐅᕐᓂᖓᓂᑦ, ᑕᒪᕐᒥᑦᑎᐊᖅ 
ᓄᑕᖅᑲᓄᑦ ᒪᒃᑯᒃᑐᓄᓗ ᑭᒡᒐᖅᑐᐃᔨᒃᑯᑦ ᐃᓂᖏᑦ ᐃᓐᓄᒃᓯᒪᓕᖅᐳᑦ. 8 ᐃᓃᑦ ᐃᓐᓄᒃᑕᐅᓯᒪᕗᑦ ᐃᓂᒋᔭᐅᙱᓐᓇᕐᓂᐊᓕᖅᖢᑎᒃ, 
ᐊᑕᐅᓯᕐᓗ ᐃᓂ ᐃᓐᓄᒃᑕᐅᓯᒪᓪᓗᓂ ᐃᓂᒋᔭᐅᓚᐅᑲᖕᓂᐊᖅᖢᓂ.

ᐅᓇ ᑭᑉᐹᕆᒃᓯᓕᖅᓯᒪᔪᖅ ᑕᑯᑎᑦᑎᕗᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑦ ᑎᑎᕋᕐᕕᖓᑕ ᐃᓐᓄᒃᓯᒪᓂᖓᓂᒃ  
ᔭᓐᓄᐊᕆ 31, 2021−ᖑᓚᐅᕐᓂᖓᓂᑦ:

 

  

ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᑕ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑖ 
ᑐᙵᕕᖃᖅᑎᑕᐅᕗᖅ ᐊᑐᖅᑕᐅᔭᕆᐊᓕᖕᓄᑦ ᐋᖅᑭᒃᑕᐅᓯᒪᔪᓄᑦ ᑎᑎᕋᖅᓯᒪᒃᑲᓐᓂᕐᓂᖓᓂ 23.4.2−ᒥ (ᐃᓚᖓᓂ 4-ᒥ) 
ᑎᑎᕋᖅᓯᒪᓂᖓᓂ 23−ᒥ, ᐃᓚᖃᖅᖢᓂᓗ ᐱᖓᓱᓂᒃ ᐱᓪᓗᐊᑕᕐᓂᒃ ᐃᑲᔪᖅᑐᐃᔪᓂᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᐃᓐᓇᖅᑎᑦᑎᓇᔭ
ᕐᓂᕐᒥᒃᓴᐊᖏᒡᓕᕙᓪᓕᐊᓇᔭᕐᓂᕐᒥᒡᓗ ᑕᕝᕙᓂ ᑲᑐᔾᔨᖃᑎᒌᖑᔪᒥ.

ᐃᖅᑲᓇᐃᔮᒃᓴᑦ ᓄᓇᕗᒻᒥ ᐃᓄᐃᑦ

ᑲᑎᖢᒋᑦ ᐃᓐᓄᒃᓯᒪᙱᑦᑐᑦ ᐃᓐᓄᒃᓯᒪᔪᑦ ᐃᓐᓄᒃᓯᒪᔪᓐᓇᕐᓂᖏᑦ % ᐃᖅᑲᓇᐃᔭᖅᑐᑦ
% ᐃᓄᐃᑦ 

ᐃᖅᑲᓇᐃᔭᖅ-
ᑎᑕᐅᓂᖏᓐᓄᑦ 

ᐸᕐᓇᐅᑖ

ᓯᕗᓕᖅᑎᑦ 0 - - - - -

ᐊᐅᓚᑦᑎᔨᒻᒪᕇᑦ 1 0 1 100 0 0

ᐊᐅᓚᑦᑎᔩᑦ 2 0 2 100 1 50

ᐱᓕᕆᔪᓐᓇᓪᓚᕆᒃᑐᑦ 5 0 5 100 2 40

ᐱᓕᕆᔨᓪᓚᕆᙳᖅᓴᔪᑦ 1 0 1 100 1 100

ᑎᑎᕋᕐᕕᖕᒥ ᐃᑲᔪᖅᑐᐃᔨᑦ 0 - - - - -

ᑲᑎᖢᒋᑦ 9 0 9 100 4 44

1. ᐃᖅᑲᓇᐃᔭᖅᑎᑦᓴᖅᓯᐅᕐᓂᖅ  
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ    
  ᕿᓂᕈᒪᓪᓗᑎᒃ ᐊᓯᖔᖓᒍᑦ ᐱᓕᕆᐊᖑᔪᓐᓇᖅᑐᓂᒃ ᐋᖅᑭᒃᓱᐃᔪᒪᓂᕐᒥᓄᑦ ᐃᖅᑲᓇᐃᔮᒃᓴᓄᑦ ᒪᓂᓴᐅᑎᓂᒃ    
  ᐱᔪᒃᓯᑎᑦᑎᔪᒪᓪᓗᑎᒃ ᐅᓄᕐᓂᖅᓴᓂᒃ ᓄᓇᕗᒻᒥᐅᓂᒃ ᐃᓄᖕᓂᒃ ᐱᓇᔪᒍᓐᓇᖅᑐᓂᒃ ᐱᓇᔪᖕᓂᐊᖅᓗᑎᒃ ᓄᑕᖅᑲᓄᑦ    
  ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ, ᓲᕐᓗ ᐱᓇᔪᒃᑕᐅᕈᓘᔭᖅᐸᒃᑐᓄᑦ ᓄᓇᕗᒻᒥ ᐃᓄᖕᓄᑐᐊᖅ ᑐᕋᖓᔪᓄᑦ. 

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᕿᓂᕈᒪᓪᓗᑎᒃ  
  ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ ᑲᔪᓰᓐᓇᕈᓐᓇᖅᑐᓂᒡᓗ ᓄᓇᕗᒻᒥᐅᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ    
  ᐱᒋᐊᕈᑕᐅᓇᔭᖅᑐᓂᒃ ᑖᒃᑯᓇᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐃᖅᑲᓇᐃᔭᕐᓂᕐᒧᑦ ᐃᓂᒃᓴᕆᑎᑕᖏᓐᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ    
  ᖃᐅᔨᒪᑦᑎᐊᕈᒪᓂᕐᒥᓄᑦ ᓇᓕᒧᒌᒃᑎᑦᑎᓃᑦ ᐱᑕᖃᖅᑎᑕᐅᒐᓗᐊᕐᒪᖔᑕ ᐊᐱᖅᓱᒐᒃᓴᖅᑖᖅᐸᓪᓕᐊᓂᐊᕐᓗᓂ ᐊᑐᖅᑕᐅᕙᒃᑐᓂ  
  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᒪᓂᒪᑎᑦᑎᓂᐊᖅᐳᖅ ᐃᓂᒋᔭᐅᓚᐅᑲᖕᓂᐊᖅᑐᓂᒃ ᐃᓂᓂᒃ,    
  ᑲᔪᓯᓂᖃᑦᑎᐊᖅᑐᒥᒃ ᓄᓇᕗᒻᒥᐅᑕᒥ ᐃᓄᖕᒥᒃ ᐱᓇᔪᒃᓯᒪᔪᒥᒃ ᑲᔪᓯᓂᖃᑦᑎᐊᖅᑐᖃᙱᑉᐸᑦ.

 ᐅᓂᒃᑲᐅᓯᖃᓂᖅ ᐱᓕᕆᐊᕆᓪᓚᕆᒍᒪᔭᑦᑎᓐᓄᑦ ᐃᖅᑲᓇᐃᔭᒃᑎᒃᓴᖅᓯᐅᕐᓂᕐᒧᑦ
  ᑕᒪᕐᒥᑦᑎᐊᖅ ᐃᖅᑲᓇᐃᔭᐃᓐᓇᕐᓂᐊᓕᖅᖢᑎᒃ ᐃᖅᑲᓇᐃᔭᖅᑎᑕᐅᓕᖅᑐᑦ ᐃᓛᒃᑰᖅᖢᑎᒃ ᑭᒡᒐᖅᑐᐃᔨᐅᓪᓗᑎᒃ    
  ᐃᖅᑲᓇᐃᔭᖅᑎᒋᔭᐅᔪᑦ ᓄᓇᕗᒻᒥᐅᑕᐅᕗᑦ ᐃᓄᐃᑦ. 

  ᐃᖅᑲᓇᐃᔭᐃᓐᓇᕋᔭᖅᑐᑦ ᐃᓄᖕᒧᑦ ᐊᑕᐅᓯᕐᒧᑦ ᑭᒡᒐᖅᑐᐃᓗᓂ ᐃᖅᑲᓇᐃᔮᒃᓴᐃᑦ ᑐᕌᖓᑐᐃᓐᓇᖅᐳᑦ ᓄᓇᕗᒻᒥ ᐃᓄᖕᓄᑦ.   
  ᖃᖓᑦᑎᐊᓵᖑᓛᖅ ᑭᒃᑯᑐᐃᓐᓇᖅᓯᐅᑕᐅᙱᑦᑐᖅ ᐱᓇᔪᒃᑕᐅᔪᓐᓇᖅᑐᖅ ᓴᖅᑭᑎᑦᑎᓚᐅᖅᐳᖅ ᓄᓇᕗᒻᒥᐅᑕᒥᒃ ᐃᓄᖕᒥᒃ   
  ᐃᖅᑲᓇᐃᔭᖅᑎᒥᒃ ᐃᓚᓕᐅᑎᓪᓗᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᒪᐃ 25, 2020−ᖑᑎᓪᓗ.

2. ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓗ
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᖃᑎᖃᓪᓚᕆᒍᒪᕗᖅ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ  
  ᓇᓗᓇᐃᔭᐃᔪᒪᓪᓗᑎᒃ ᒪᐅᖓᑦᑎᐊᖅ ᐊᕗᖔᕐᔪᒃ, ᐊᕗᖓᑲᓪᓚᒡᓗ ᐃᖅᑲᓇᐃᔭᕐᓂᕐᒧᑦ ᑐᕌᕆᔭᐅᔪᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᐊᖃᓪᓚᕆᒍᒪᕗᖅ ᐱᑎᑦᑎᔪᒪᓂᕐᒥᒃ ᐃᓕᑦᑎᕙᓪᓕᐊᓂᕐᒧᑦ   
  ᐊᔪᕈᓐᓃᖅᓴᕐᓂᕐᒧᓪᓗ ᐱᕕᒃᓴᓂᒃ ᐃᑲᔪᖅᑐᐃᔪᓂᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑲᔪᓯᓂᖃᑦᑎᐊᖅᑐᒃᑯᑦ    
  ᑲᔪᓯᔪᒪᓪᓗᑎᒃ ᑲᒪᒋᔭᒃᓴᓄᑦ ᐱᓕᕆᐊᒃᓴᓄᓪᓗ ᐃᖅᑲᓇᐃᔭᕐᓂᕐᒧᑦ ᐃᓂᓄᑦ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᕿᓂᖅᐳᖅ ᐱᕕᒃᓴᓂᒃ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᓄᓇᕗᒻᒥ ᐃᓄᐃᑦ  
  ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓯᒪᔭᖏᓐᓂᒃ, ᖃᐅᔨᒪᔭᖏᓐᓂᒃ, ᐊᑐᖅᓯᒪᔭᖏᓐᓂᒡᓗ ᐱᐅᓯᑎᑦᑎᒋᐊᕈᒪᓪᓗᑎᒃ ᐃᖅᑲᓇᐃᔭᕐᓂᕐᒧᑦ  
  ᐊᓯᐊᓄᐊᕈᓐᓇᖅᐸᖕᓂᕐᒧᑦ ᑕᕝᕙᓂ ᑲᑐᔾᔨᖃᑎᒌᓂ. 

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᓇᔪᒡᕕᖃᕐᓗᓂ ᐃᖅᑲᓇᐃᔭᖅᑎᕈᖅᓴᓂᕐᒧᑦ  
  ᓯᕗᓕᖅᑎᒃᓴᑦ ᐱᕕᓴᖁᑎᖏᓐᓂᒃ ᐃᑲᔪᖅᑐᐃᓂᐊᕐᓗᑎᒃ ᓄᓇᕗᒻᒥ ᐃᓄᖕᓂᒃ ᐱᕙᓪᓕᐊᓂᕐᒧᑦ ᑕᒪᒃᑯᐊ    
  ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓇᔪᒃᑕᐅᕙᒃᑐᑦ ᓴᖅᑭᑎᑦᑎᕙᖕᓂᖏᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ    
  ᐃᖅᑲᓇᐃᔭᖅᑎᑦᑎᓚᐅᑲᖕᓂᕐᒥᒃ.

 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᑎᑦᑎᕙᒡᓗᑎᒃ ᐊᐅᔭᒃᑯᑦ    
  ᐃᖅᑲᓇᐃᔭᓚᐅᑲᖕᓂᐊᖅᑐᓄᑦ ᐃᓕᓐᓂᐊᖅᑎᓄᑦ ᐱᕕᒃᑕᓂᒃ ᓄᓇᕗᒻᒥᐅᓄᑦ ᐃᓄᖕᓄᑦ.

 ᐅᓂᒃᑲᐅᓯᖃᕐᓂᖅ ᐱᓕᕆᓪᓚᕆᒍᒪᕙᖕᓂᑦᑎᓐᓄᑦ ᐊᔪᕈᓐᓃᖅᓴᕐᓂᕐᒧᑦ ᐱᕙᓪᓕᐊᓂᕐᒧᓪᓗ
  ᐃᓗᓕᖃᐅᑦᑎᐊᖅᑐᒥᒃ ᖃᐅᔨᑎᑕᐅᒃᑲᓐᓂᕐᓂᖅ ᐱᔭᒃᓴᖅᑖᖅᑎᑦᑎᓂᕐᓗ ᐱᔪᓐᓇᐅᑎᖃᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ    
  ᐊᑐᖅᑕᐅᓪᓚᕆᒋᐊᖃᖅᐸᒃᐳᖅ, ᓇᓗᙱᑦᑎᐊᕈᑕᐅᓪᓗᓂᓗ ᑕᒪᕐᒥᑦᑎᐊᖅ ᓄᑖᑦ ᐃᖅᑲᓇᐃᔭᖅᑎᑖᓵᑦ    
  ᑐᙵᓱᒃᑎᑕᐅᒐᓗᐊᕐᒪᖔᑕ ᐊᔪᙱᓐᓂᖃᖅᖢᑎᒡᓗ ᑲᔪᓯᑎᑦᑎᔪᓐᓇᕐᓗᑎᒃ ᐱᔭᒃᓴᕆᔭᒥᓂᒃ. 

  ᓯᕗᓕᖅᑎᐅᕙᖕᓂᕐᒧᑦ ᐊᔪᕈᓐᓃᖅᑕᐅᕙᒃᑐᓄᑦ ᐱᕙᓪᓕᐊᓂᕐᒧᑦ ᐱᕕᒃᓴᐃᑦ ᒪᓂᒪᓗᑎᒃ ᐅᔾᔨᕐᓇᖅᓯᑎᐅᓗᑎᒡᓗ, ᓲᕐᓗ ᐃᒪᓐᓇ,  
  ᐱᕕᒃᓴᓂᒃ ᐃᓇᖏᖅᓯᓯᒪᓂᐊᕐᓗᓂ ᐱᓕᕆᐊᖑᓂᐊᒃᑐᓂ ᐊᒻᒪᓗ/ᐅᕝᕙᓘᓐᓃᑦ ᑖᒃᑯᓇᓂᑦᑕᐃᓐᓇᖅ ᓅᑎᑦᑎᓂᕐᒧᑦ    
  ᐃᓂᑖᖅᑎᑦᑎᓃᑦ.

  ᐃᓄᖕᒧᑦ ᐊᑕᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᕙᒌᔭᖅᑕᐅᓯᒪᔪᑦ.

  ᐃᑲᔪᖅᑐᐃᓂᖅ. ᐃᓕᓐᓂᐊᕐᓂᐊᕐᓗᓂ ᓄᖅᑲᖓᓂᕐᒥᒃ 

  ᐃᑲᔪᖅᑐᐃᓂᖅ ᐃᓄᒃᑐᑦ ᐅᖃᐅᓯᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ.

  ᐃᑲᔪᖅᑐᐃᓂᖅ ᐃᖅᑲᓇᐃᔭᖅᑎᓕᒫᓂᒃ ᐃᓚᐅᖁᓗᒋᑦ ᓄᓇᖃᖅᑳᖅᓯᒪᓂᕐᒧᑦ ᐃᓕᖅᑯᓯᑐᖃᕆᔭᐅᔪᓄᑦ ᐊᔪᙱᓐᓂᖃᕐᓂᕐᒥᒃ,  
  ᐊᓯᖏᓐᓄᓪᓗ ᐃᓕᖅᑯᓯᑐᖃᖅᑎᒍᑦ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᔭᐅᕙᒃᑐᓂᒃ.

3. ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᕐᓂᒃ
 •  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᓕᕆᐊᖃᒻᒪᕆᒍᒪᕗᖅ ᖃᐅᔨᓴᕐᓂᕐᒥᒃ ᐊᑐᓕᖅᑎᑦᑎᓂᕐᒥᒡᓗ    
  ᓈᒻᒪᒃᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ ᐃᖅᑲᓇᐃᔭᐅᔮᕐᔪᒡᓗᓂ ᐊᔪᕈᓐᓃᖅᓴᕐᓂᕐᒥᒃ ᐃᖅᑲᓇᐃᔭᖅᑎᕈᖅᓴᓂᕐᒧᓪᓗ    
  ᐱᕕᒃᓴᓄᑦ ᐃᑲᔪᖅᑐᐃᔪᓄᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᑕᒪᓐᓇᓗ   
  ᐃᑲᔪᖅᑐᐃᓪᓗᓂ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖃᑦᑕᕋᔭᕐᓂᕐᒥᒃ. 

 ᐅᓂᒃᑲᐅᓯᖃᓂᖅ ᐱᓕᕆᐊᕆᓪᓚᕆᒍᒪᔭᑦᑎᓐᓄᑦ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖃᑦᑕᕋᔭᕐᓂᕐᒥᒃ
  ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓚᐅᖅᐳᖅ ᓄᑖᒥᒃ ᕿᑎᐊᓃᑦᑐᒥᒃ ᐊᐅᓚᑦᑎᕝᕕᖃᖅᐸᖕᓂᕐᒧᑦ ᐃᓂᒥᒃ  
  ᐊᐃᕐᕆᓕ 1, 2020−ᖑᓚᐅᕐᓂᖓᓂᑦ ᑖᓐᓇ ᐃᓂ ᐃᓐᓄᒃᑕᐅᓯᒪᓕᖅᐳᖅ ᓄᓇᕗᒻᒥᐅᑕᕐᒥᑦ ᐃᓄᖕᒥᑦ, ᑖᒃᑯᓇᓂᑦᑕᐃᓐᓇᖅ   
  ᓅᑎᑦᑎᓂᕐᒧᑦ ᐃᓂᑖᖅᑎᑦᑎᓂᕐᒧᑦ, ᑕᒪᓐᓇ ᐊᑕᐅᑦᑎᒃᑰᖃᑎᖃᖅᖢᓂ ᐃᖅᑲᓇᐃᔭᖅᑎᑦᑎᔫᑉ ᐃᖅᑲᓇᐃᔭᖅᑎᑦᑎᓂᕐᒧᑦ    
  ᑐᕌᕆᔭᖏᓐᓄᑦ. ᐃᓚᒋᔭᐅᓪᓗᓂ ᐃᖅᑲᓇᐃᔭᕐᕕᒋᔭᐅᔫᑉ ᐃᓕᓐᓂᐊᕐᓂᕐᒧᑦ ᐱᕙᒌᔭᖅᓯᒪᔭᖓᓄᑦ, ᓄᑕᖅᑲᓄᑦ ᒪᒃᑯᒃᑐᓄᓪᓗ   
  ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᑎᑦᑎᕗᖅ ᐊᔪᕈᓐᓃᖅᓴᖅᑎᑦᑎᓂᕐᒥᒃ ᓯᕗᓕᖅᑎᐅᓂᕐᒧᓪᓗ ᐊᔪᕈᓐᓃᖅᓴᕐᓂᕐᒧᑦ ᐱᕕᒃᓴᓂᒃ.


